
తెలంగాణ రాజకీయాల్లో  ఇప్పుడు కాళేశ్వరం ప్రాజెక్టు లో 
జరిగిన అవినీతి ఇప్పుడు  గేమ్ చేంజర్గా  మారుతోంది. జ్యూ-
డీషియల్ విచారణకు కాంగ్రెస్ పార్టీ ప్రభుత్వం నిర్ణయించిం-
ది. ఈ లోపు భారతీయ జనతా పార్టీ చాలా దూకుడుగా తెర 
ముందుకు వచ్చింది. సీబీఐ విచారణకు సిఫార్సు చేయాలని 
డిమాండ్ చేస్తోంది. గతంలో సీబీఐ విచారణ అడిగారు కదా 
ఇప్పుడు ఎందుకు కాళేశ్వరం అవినీతిని సీబీఐకి ఇవ్వడం 
లేదని ప్రశ్నిస్తున్నారు. బీజేపీ, బీఆర్ఎస్ దొంగ నాటకాలు 
ఆడుతున్నాయని కాంగ్రెస్ ఆరోపిస్తోంది. వారంలో జ్యూడీషి-
యల్ విచారణ ప్రారంభిస్తామని చెబుతున్నారు. గోదావరి 
నదీజలాల ఆధారంగా గత ప్రభుత్వం ఎంతో ప్రతిష్టా త్మ-
కంగా నిర్మించిన కాళేశ్వరం ఎత్తిపోతల సాగునీటి పథకంపై 
కాంగ్రెస్ ప్రభుత్వం పూర్తి స్థా యి పరిశీలనకు సిద్దమైంది. 
గోదావరి నదిపై మేడిగడ్డ వద్ద నిర్మించిన లక్ష్మీబ్యారేజ్ పిల్లర్లు  
భూ మిలోకి కుంగిపోయిన ఘటనను ముఖ్యమంత్రి రేవంత్రెడ్డి 

సీరియస్గా  తీసుకున్నారు. కాళేశ్వరం లో అక్రమాలు జరిగాయ-
న్న అభియోగాలపై నిగ్గు  తేల్చేందుకు న్యాయవిచారణ జరిపి-
స్తామని ఇటీవల జరిగిన శాసనసభ సమావేశాల సందర్భంగా 
నిండు సభలోనే ప్రకటించారు. దోషులు ఎంతటివారైనా సరే 
ఎవరినీ ప్రభుత్వం వదిలిపెట్టదని హెచ్చరించారు. కాళేశ్వరం 
పై కాంగ్రెస్ పార్టీ మొదటి నుంచి ఒకటే చెబుతోంది.  ప్రాణ-
హిత చేవెళ్ల ని 35 వేల కోట్లతో నిర్మించాల్ససి ఉంటే..  ప్రాజె-
క్టు  కట్టే పనిలో ఉండగా ప్రభుత్వం మారింది.  ప్లా న్ మార్చేసి.. 
ప్రాజెక్టు  లొకేషన్ బీఆర్ఎస్ మార్చిందని ..  35 వేల కోట్ల తో   
కట్టా లనుకున్న ప్రాజెక్టు  . కాళేశ్వరం పేరుతో లక్ష కోట్లకు ఖర్చు 
పెరిగిందని కాంగ్రెస్ ఆరోపిస్తోంది.  కాళేశ్వరం ప్రారంభం 
నుంచి   అనుమానాలు ఉన్నాయని కాంగ్రెస్ చెబుతోంది. 
మేడిగడ్డ కుంగిపోవడంతో అవినీతిపై మరింత ఎక్కువగా 
ఆరోపణలు వస్తున్నాయి. ఇటీవల ప్రాజెక్టు ను సందర్శించిన  
మంత్రుల బృందం కాళేశ్వరం ప్రాజెక్ట్ నిర్మాణంలో గత ప్రభు-
త్వ హయాంలో 67 వేల 406 కోట్ల 

తెలంగాణ ముఖ్యమంత్రి రేవంత్ రెడ్డి దిల్లీ పర్యటన ముగిసింది. ఈ సందర్భంగా రేవంత్ రెడ్డి పలువురు 
కేంద్ర మంత్రులను కలిసి రాష్ట్రా నికి సంబంధించిన అంశాలపై చర్చించారు. కేంద్ర హోం మంత్రి అమిత్ 
షా తో భేటీ అయిన సీఎం.. రాష్ట్రా నికి ఐపీఎస్ అధికారుల కేటాయింపును పెంచాలని విజ్ఞప్తి చేశారు. 
అంతకు ముందు కేంద్ర జల్ శక్తి శాఖ మంత్రి గజేంద్ర సింగ్ షెకావత్ ను సీఎంతో పాటు, నీటి పారుదల 
శాఖ మంత్రి ఉత్తమ్ కుమార్ రెడ్డి, సీఎస్ శాంతి కుమారి కలిశారు. పాలమూరు - రంగారెడ్డి ప్రాజెక్టు  కు 
జాతీయ హోదా ఇవ్వాలని కోరుతూ వినతి పత్రం అందజేశారు.జిల్లా ల విభజన, వివిధ శాఖల పర్య-
వేక్షణ నిమిత్తం రాష్ట్రా నికి అదనంగా 29 అదనపు ఐపీఎస్ పోస్టు లు కేటాయించాలని కేంద్ర మంత్రిని 
ముఖ్యమంత్రి కోరారు. ముఖ్యమంత్రి విజ్ఞప్తికి  కేంద్ర మంత్రి అమిత్ షా సానుకూలంగా స్పందించారు. 
2024లో కొత్తగా వచ్చే ఐపీఎస్ బ్యాచ్ నుంచి తెలంగాణకు అధికారులను అదనంగా కేటాయిస్తామని 
హామీ ఇచ్చారు. ముఖ్యమంత్రిగా బాధ్యతలు స్వీకరించిన తర్వాత తొలిసారిగా కేంద్ర హోం శాఖ మంత్రి 
అమిత్షా ను రేవంత్రెడ్డి ఢిల్లీ నార్త్బ్లాక్లో ని ఆయన కార్యాలయంలో

బిజీ బిజీగా 
రేవంత్

ఫిబ్రవరి నుంచి 
మహాలక్ష్మీ పథకం

 చంపేస్తు న్న చలి

ఉమ్మడి ఆదిలాబాద్ జిల్లాలో  చలి తీవ్రత రోజురోజుకూ పెరుగుతోంది. 
గతం వారం రోజులుగా ఉష్ణో గ్రతలు కనిష్ట స్థా యికి పడిపోతున్నాయి. 
ముఖ్యంగా ఏజెన్సీ ప్రాంతాల్లో  ఎముకలు కొరికే చలితో వృద్ధు లు, చిన్నా-
రులు తీవ్ర ఇబ్బందులు పడుతున్నారు. తెల్లవారుజాము నుంచే మంచు 
దట్టంగా అలుముకొని.. ఉదయం 9 గంటలు దాటినా సూర్యుడు కనప -
డటం లేదు. పొగమంచు కారణంగా వాహనదారులు తీవ్ర ఇబ్బందులు 
ఎదుర్కొంటున్నారు. చలి ప్రభావంతో వృద్ధు లు, చిన్నారులు, రైతులు, 
వ్యవసాయ కూలీలు అవస్థలు పడుతున్నారు.ఓ వైపు చలి, మరోవైపు 
పొగమంచుతో ఉదయం పూట బయటకు రావాలంటేనే ప్రజలు ఆందో-
ళనకు గురవుతున్నారు. ఉమ్మడి ఆదిలాబాద్  జిల్లా  వ్యాప్తంగా అడవులు 
అత్యధికంగా ఉన్నాయి. దీంతో అటవీ, ఏజెన్సీ ప్రాంతాల్లో  అత్యధికంగా 
చలి తీవ్రత పెరిగింది. ఉదయం పూట పొగమంచు దట్టంగా అలుముకుం -
టోంది. దీంతో రహదారి సరిగ్గా  కనబడక

గేమ్ ఛేంజర్ గా 
కాళేశ్వరం అవినీతి

కాంగ్రెస్ కు ఎమ్మెల్సీ..

సాధ్యమేనా

తెలంగాణలో రెండు ఎమ్మెల్సీ స్థా నాల ఎన్నికలకు షెడ్యూల్ ను ఎన్నికల సంఘం విడుదల చేసింది. 11వ 
తేదీన నోటిఫికేషన్ విడుదల చేస్తారు. 18వ తేదీ వరకూ నామినేషన్లు  స్వీకరిస్తారు. 29వ తేదీన పోలింగ్ 
జరుగుతుంది. అదే  రోజు కౌంటింగ్ జరుగుతుంది. నిజానికి తెలంగాణలో ఎమ్మెల్సీ ఖాళీలు లేవు. కానీ 
అసెంబ్లీ ఎన్నికల్లో  కడియం శ్రీహరి, పాడి కౌశిక్ రెడ్డి పోటీ చేసి

లోక్సభ ఎన్నికలపై 
బీజేపీ నజర్..
u	 బండి సంజయ్కు కిసాన్ మోర్చా ఇంచార్జీగా  కీలక బాధ్యతలు

- జయభేరి, న్యూఢిల్లీ, జనవరి 5 :

లోక్ సభ ఎన్నికలకు ప్రధాన పార్టీలు సన్నద్ధం అవుతున్నాయి. కాంగ్రెస్ అగ్రనేత 
రాహుల్ గాంధీ ‘భారత్ జోడో న్యాయ’ అనే మరో యాత్రకు సిద్ధం అవుతున్నారు. 
తామేం తక్కువ కాదని అంటోంది అధికార భారతీయ జనతా పార్టీ. పార్టీ అంత -
ర్గత కమిటీలను ప్రక్షాళన చేసింది. పలువురికి కీలక మిగతా 2 లోమిగతా 2 లో

మిగతా 2 లో

మిగతా 2 లో

మిగతా 2 లో

	  మొదటిపేజీ తరువాయి

గేమ్ ఛేంజర్ గా 
కాళేశ్వరం అవినీతి
రూపాయిల అవినీతి జరిగిందని తేల్చారు.  ఈ ప్రాజెక్ట్ ఖర్చు ప్రతి పైసా కూడా అప్పు 
చేసి గత ప్రభుత్వం ఖర్చు చేసిందని..  ఇప్పుడు ఆ సొమ్ముకు మార్కెట్ రేటు కంటె 12 
శాతం ఎక్కువ వడ్డీ ప్రజలు కట్టాల్సి  వస్తోందన్నారు.   ఒక్కో ఎకరానికి ఈ ప్రాజెక్టు  
ద్వారా నీరు ఇవ్వడానికి రూ. 46 వేల ఖర్చు అవుతుంది. ఒక్కో యూనిట్ కరెంటుకు 
రూ. 6.40 బిల్లింగ్ జరిగితే దాన్ని గత ప్రభుత్వం రూ. 3గా చూపెట్టింది. ఐదేండ్లలో 
కాళేశ్వరం ద్వారా లిఫ్ట్ అయిన నీరెంత?.. తిరిగి సముద్రంలోకి చేరిందెంత? మల్లన్న 
సాగర్ రిజర్వాయర్లో  50 టీఎంసీలు నిల్వ చేస్తున్నా అక్కడ భూకంప తీవ్రతపై స్టడీ 
జరిగిందా? బాహుబలి పంపుల కొనుగోలులో జరిగిన గోల్మాల్ ఏంటి? మంథని, 
చెన్నూరు ప్రాంతాల్లో  ముంపు బాధితులకు నష్టపరిహారం చెల్లింపు సంగతేంది? 
అనేది కాంగ్రెస్ నుంచి వస్తున్న ప్రధాన ప్రశ్న.వెయ్యి కోట్ల రూపాయల విలువ చేసే పం -
ప్సెట్లను స్థా నికంగా అసెంబుల్ చేయించి, నాలుగు వేల కోట్ల రూపాయల చొప్పున 
వసూలు చేశారని మంత్రి కోమటిరెడ్డి వెంకటరెడ్డి  ఆరోపించారు.   కాళేశ్వరం ప్రాజె-
క్టు లో భాగమైన కన్నెపల్లి పంప్హౌ స్ గత ఏడాది వచ్చిన గోదావరి వరదలకు మునుగి-
పోయి, మొత్తం 17 మోటార్లు  దెబ్బతిని, ఇందులో ఆరు మోటార్లు  పూర్తిగా నాశనం 
కాగా… వీటి మరమ్మతుకు కావాల్సిన 12 వందల కోట్ల రూపాయల ఖర్చును ఈ 
పంప్హౌ స్ నిర్మించిన కాంట్రాక్టరే భరిస్తారని, ‘డిఫెక్ట్ లయబిలిటీ’లో భాగంగా, ఈ 
బాధ్యత కాంట్రాక్టర్దేనని అప్పటి రాష్ట్ర ప్రభుత్వం ప్రకటించింది. ఈ ప్రకటనకు విరు-
ద్ధంగా, పంప్హౌ స్ రిపేర్ బిల్లు లు చెల్లించాలంటూ కాంట్రాక్టర్ దరఖాస్తు చేశారని, ఇది 
పెండింగ్లో  ఉందని మంత్రి పొంగులేటి శ్రీనివాస్రెడ్డి వెల్లడించారు. సముద్ర మట్టా నికి 
126 మీటర్ల ఎగువన పంప్హౌ స్ నిర్మించాల్సివుండగా, 110 మీటర్ల ఎగువన మాత్రమే 
పంప్హౌ స్ నిర్మించారని కూడా మంత్రి శ్రీనివాస్రెడ్డి ప్రస్తావించారు. అంటే… దాదాపు 
50 అడుగుల తక్కువ ఎత్తులో పంప్హౌ స్ నిర్మించారు.  కాళేశ్వరంపై న్యాయవిచారణ 
జరిపించనున్నామని ముఖ్యమంత్రి రేవంత్రెడ్డి ఇప్పటికే స్వయంగా ప్రకటించారు. 
ముఖ్యమంత్రితోపాటు కీలక మంత్రులు అందరికీ ఈ విషయంపై మంచి “పట్టు ” 
ఉండటమే కాక, ఈ వ్యవహారంలో నిజం నిగ్గు  తేల్చాలన్న పట్టు దల కూడా ఉంది. 
దీనికితోడు, ఈ వ్యవహారంపై హైకోర్టు లో విచారణ కూడా పెండింగ్లో  ఉంది.  బీజేపీ 
కూడా మొదటి నుంచి కాళేశ్వరం అవినీతిపై ప్రశ్నిస్తూనే ఉంది. గతంలో కాంగ్రెస్ 
నేత రేవంత్ నేరుగా సీబీఐ, ఈడీలకు ఫిర్యాదు చేశారు. కానీ ఎలాంటి విచారణ 
జరగలేదు. సీబీఐ విచారణ జరగాలంటే రాష్ట్ర ప్రభుత్వం సిఫారసు చేయాల్సి ఉంద -
న్నారు. ఇప్పుడు కాంగ్రెస్ ప్రభుత్వం వచ్చింది కాబట్టి గతంలో డిమాండ్ చేసినట్లు గా 
సీబీఐకి సిఫారసు చేయాలని..  రెండు రోజుల్లో  విచారణ ప్రారంభిస్తామని కిషన్ రెడ్డి 
సవాల్ చేస్తున్నారు. అయితే కాంగ్రెస్ మాత్రం ఇదంతా బీజేపీ - బీఆర్ఎస్ గేమ్ ప్లా న్ 
లో భాగమని నమ్ముతోంది.సీబీఐ చేతికి ఇస్తే.. ఇతర కేసుల్లా గే రాజకీయ అవసరా-
లకు వాడుకుని బీఆర్ఎస్ నేతల్ని గుప్పిట్లో  పెట్టు కుని కేసును పక్కన పెట్టేస్తారని .. 
కాళేశ్వరం  బడా కాంట్రాక్టర్ బీజేపీకి కొన్ని వందల కోట్ల రూపాయలు విరాళం 
ఇచ్చారని కాంగ్రెస్ నేతలు గుర్తు చేస్తున్నారు. బీఆర్ఎస్, కాంట్రాక్టర్ ను తప్పించడా-
నికే కేసు విచారణ తమ చేతికి రావాలని బీజేపీ నేతలు కోరుకుంటున్నారని అనుమా -
నిస్తున్నారు. అందుకే కాంగ్రెస్ పార్టీ.. కాళేశ్వరంలో ఎక్కడెక్కడ ఎంతెంత అవినీతి 
జరిగిందో తమకు పూర్తి సమాచారం ఉందని.. జ్యూడిషియల్ విచారణతో మొత్తం 
ప్రజల ముందు పెడతామని అంటున్నారు.మొత్తంగా రెండు  పార్టీలు కాళేశ్వరంపై 
విచారణకు పోటీ పడుతున్నాయి. విచారణ ఎవరు చేస్తారు.. ఎవరు నిజాల్ని బయట-
పెడతారన్నది సస్పెన్స్ గా మారింది. ఇవన్నీ రాజకీయ ఆటలేనని రూపాయి కూడా 
అవినీతి బయటకురాదని నమ్మేవాళ్లు  కూడా ఎక్కువే ఉన్నారు.

బిజీ బిజీగా రేవంత్
కలిశారు. ఈ సందర్భంగా రాష్ట్రా నికి చెందిన పలు అంశాలను అమిత్  షా దృష్టికి 
ముఖ్యమంత్రి తీసుకెళ్లా రు. రాష్ట్ర పునర్విభజన చట్టం తొమ్మిదో షెడ్యూల్లో  పేర్కొన్న 
సంస్థల విభజనను పూర్తి చేయాలని, పదో షెడ్యూల్ పరిధిలోని సంస్థల వివాదాన్ని 
పరిష్కరించాలని, న్యూఢిల్లీలోని ఉమ్మడి రాష్ట్ర భవన్ విభజనను సాఫీగా పూర్తి 
చేయాలని, చట్టంలో ఎక్కడా పేర్కొనకుండా ఉన్న సంస్థలను ఆంధ్రప్రదేశ్ క్లెయిమ్ 
చేసుకోవడం విషయంపై దృష్టిసారించాలని కేంద్ర హోం శాఖ మంత్రికి ముఖ్యమంత్రి 
విజ్ఞప్తి చేశారు. తెలంగాణలో యాంటీ నార్కోటిక్స్ బ్యూరో బలోపేతానికి రూ.88 
కోట్లు ,  తెలంగాణ సైబర్ సెక్యూరిటీ బ్యూరో బలోపేతానికి రూ.90 కోట్లు  అదనంగా 
కేటాయించాలని కేంద్ర హోం శాఖ మంత్రిని ముఖ్యమంత్రి కోరారు.  రాష్ట్ర విభజన 
తర్వాత కూడా ఆంధ్రప్రదేశ్ ప్రభుత్వం హైదరాబాద్లో ని రాజ్భవన్, హైకోర్టు  భవనం, 
లోకాయుక్త, ఎస్హెచ్ఆర్సీ వంటి భవనాలను ఆంధ్రప్రదేశ్ వినియోగించుకున్నందున 
ఆ రాష్ట్రం నుంచి వడ్డీతో కలిపి మొత్తం రూ.408 కోట్లు  ఇప్పించాలని కేంద్ర హోం శాఖ 
మంత్రిని ముఖ్యమంత్రి కోరారు.
మెట్రో రెండో దశ సవరించిన ప్రతిపాదనలు ఆమోదించండి
హైదరాబాద్ మెట్రో రెండో దశ సవరించిన ప్రతిపాదనలు ఆమోదించాలని కేంద్ర 
పట్టణాభివృద్ది, గృహనిర్మాణ శాఖ మంత్రి హర్దీప్సింగ్ పురీకి ముఖ్యమంత్రి రేవంత్ 
రెడ్డి విజ్ఙప్తి చేశారు. కేంద్ర మంత్రిని గురువారం సాయంత్రం ముఖ్యమంత్రి కలిసి 
రాష్ట్రా నికి సంబంధించిన పలు సమస్యలను ఆయన దృష్టికి తీసుకెళ్లా రు. హైదరాబాద్ 
మెట్రో రెండో దశను (బీహెచ్ఈఎల్-లక్డీకాపూల్, నాగోల్-ఎల్బీ నగర్, 26 కి.మీ., 
రూ.9,100 కోట్ల అంచనా వ్యయం), (విమానాశ్రయం మెట్రో కారిడార్- రాయదుర్గం 
నుంచి శంషాబాద్ విమానాశ్రయం వరకు 32 కి.మీ, రూ.6,250 కోట్ల అంచనా 
వ్యయం) సవరించాల్సి ఉందని తెలిపారు. సవరించిన ప్రతిపాదనల ప్రకారం ఈ ప్రా-
జెక్టు ను కేంద్ర, రాష్ట్ర ప్రభుత్వాలు సంయుక్తంగా చేపట్టే విషయాన్ని పరిగణించాలని 
ముఖ్యమంత్రి కేంద్ర మంత్రిని కోరారు. హైదరాబాద్లో ని మూసీ రివర్ ఫ్రంట్ను అన్ని 
విధాలా అభివృద్ధి చేయాలని నిర్ణయించామని, అమ్యూజ్మెంట్ పార్కులు, వాటర్ 
ఫాల్స్, చిల్డ్రన్స్ వాటర్ స్పోర్ట్స్, బిజినెస్ ఏరియా, దుకాణ సముదాయాలతో బహుళ 
విధాలా ఉపయోగపడేలా చేయాలనుకుంటున్నట్లు  కేంద్ర మంత్రికి ముఖ్యమంత్రి -
కి వివరించారు. ఇందుకు కేంద్ర ప్రభుత్వం సహకారం అవసరమని, అవసరమైన 
మద్దతు ఇవ్వాలని కేంద్రమంత్రి పురీని ముఖ్యమంత్రి కోరారు.  రాష్ట్రంలో పేదలకు 
ఇందిరమ్మ ఇళ్లు  నిర్మించి ఇవ్వాలని రాష్ట్ర ప్రభుత్వం నిర్ణయించిందని, ప్రధానమం-
త్రి ఆవాస్ యోజన కింద వాటిని ఇచ్చేందుకు అనుమతి ఇవ్వాలని కేంద్ర మంత్రిని 
ముఖ్యమంత్రి కోరారు. తెలంగాణకు ఇళ్లు  మంజూరు చేయడంతో పాటు ఇవ్వాల్సిన 
బ్యాలెన్సు నిధులు విడుదల చేయాలని కేంద్ర మంత్రికి ముఖ్యమంత్రి విజ్ఞప్తి చేశారు.
పాలమూరు-రంగారెడ్డికి జాతీయ ప్రాజెక్టు హోదా కల్పించండి
పాలమూరు-రంగారెడ్డి ప్రాజెక్టు కు జాతీయ ప్రాజెక్టు  హోదా కల్పించాలని జల్ శక్తి 
మంత్రి గజేంద్రసింగ్ షెకావత్కు ముఖ్యమంత్రి రేవంత్ రెడ్డి విజ్ఙప్తి చేశారు. జల్శక్తి 
మంత్రి షెకావత్ను ముఖ్యమంత్రి రేవంత్ రెడ్డి, రాష్ట్ర నీటిపారుదల శాఖ మంత్రి ఉత్తమ్ 
కుమార్రెడ్డి గురువారం సాయంత్రం కలిశారు. ఈ సందర్భంగా ముఖ్యమంత్రి, నీటి 
పారుదల శాఖ మంత్రి పాలమూరు-రంగారెడ్డి ప్రాజెక్టు  ప్రాధాన్యతను కేంద్ర మంత్రికి 
వివరించారు. కరవు, ఫ్లో రైడ్ పీడిత జిల్లా లైన నాగర్కర్నూల్, మహబూబ్నగర్, వికా-
రాబాద్, నారాయణపేట, రంగారెడ్డి, నల్గొం డ జిల్లా ల్లో  12.30 లక్షల ఎకరాలకు 
పాలమూరు-రంగారెడ్డి ఎత్తిపోతల నుంచి సాగు నీరు ఇవ్వాల్సి ఉందని తెలిపారు. ఈ 
ప్రాజెక్టు  నుంచి ఆరు జిల్లా ల పరిధిలోని 1226 గ్రామాలతో పాటు హైదరాబాద్ మహా 
నగరానికి తాగు నీరు సరఫరా చేయాల్సి ఉందన్నారు. ప్రాజెక్టు కు సంబంధించి ఇప్ప-
టికే పలు అనుమతులు తీసుకున్నా ఇంకా హైడ్రాలజీ, ఇరిగేషన్ ప్లానిం గ్, అంచనా 
వ్యయం, బీసీ రేషియో, అంతరాష్ట్ర అంశాలు కేంద్ర జల సంఘం పరిశీలనలో ఉన్నా-
యని, వాటికి వెంటనే ఆమోదం తెలపాలని కోరారు. ప్రాజెక్టు  ప్రాధాన్యం దృష్ట్ యా 
పాలమూరు-రంగారెడ్డి ఎత్తిపోతలకు జాతీయ హోదా ఇవ్వాలని జల్శక్తి మంత్రిని 
ముఖ్యమంత్రి రేవంత్ రెడ్డి, నీటి పారుదల శాఖ మంత్రి ఉత్తమ్కుమార్ రెడ్డి కోరారు.

కేంద్ర మంత్రి సానుకూలంగా స్పందించారు..ఉత్తమ్ కుమార్రెడ్డి
పాలమూరు-రంగారెడ్డి ఎత్తిపోతలకు  అదనపు నిధుల కేటాయింపునకు జల్శక్తి 
మంత్రి గజేంద్ర సింగ్ షెకావత్ సానుకూలంగా స్పందించారని రాష్ట్ర నీటిపారుదల 
శాఖ మంత్రి ఉత్తమ్ కుమార్ రెడ్డి తెలిపారు. జల్ శక్తి మంత్రిని కలిసిన అనంతరం 
ముఖ్యమంత్రి రేవంత్ రెడ్డి సమక్షంలో ఆయన విలేకరులతో మాట్లా డారు. తాము 
పాలమూరు-రంగారెడ్డికి జాతీయ ప్రాజెక్టు  హోదా కల్పించాలని జల్శక్తి మంత్రిని 
కోరామని తెలిపారు. 2014 తర్వాత కేంద్ర ప్రభుత్వం ఏ ప్రాజెక్టు కు జాతీయ హోదా 
కల్పించలేదని, ఈ విధానం ప్రస్తుతం అమలులో లేదని జల్శక్తి మంత్రి తెలిపారన్నారు. 
అయితే పాలమూరు-రంగారెడ్డి ప్రాజెక్టు  ప్రాధాన్యం దృష్ట్ యా ఆ ప్రాజెక్టు కు తమ శాఖ 
పరిధిలోని మరో పథకం కింద 60 శాతం నిధులు కేటాయిస్తామని జల్శక్తి మంత్రి 
హామీ ఇచ్చారని ఉత్తమ్కుమార్రెడ్డి తెలిపారు.

- జయభేరి, హైద‌రాబాద్ :

ఎంత ఎదిగిన వదిగుండాలి అంటూ చెప్పే ఓ నీతి 
కథలు ఈరోజు మీకు అందిస్తున్నాను ఇక చదివేసే -
యండి....
ఒకానొక కారడవిలో అనేక చెట్లు  ఉండేవి.. అందులో 
వయస్సు మళ్ళిన చెట్లు  కొన్ని ఉంటే వయసు మీదికి 
వచ్చిన చెట్లు  మరికొన్ని ఉండేవి.. కాలానికి అనుగుణం -
గా వయసు మీద పడినప్పుడు ఆకులు రాలుస్తూ నిరు-
త్సాహంతో ఉన్న చెట్లు  కొన్నిటిని చూసి వయసు మీద 
ఉన్న చెట్లు  పక్క నవ్వుతూ హేళన చేసేవి.. ఇలా కొన్ని 
సంవత్సరాలు గడుస్తున్న కొద్ది యవ్వనంలో ఉన్న చెట్ల 
యొక్క ప్రవర్తన తీరు హెచ్చు మీరిపోయేది... ఇలాంటి 
సందర్భంలోనే ఆ అడవిలోకి ఒక గుడ్డలు పట్టు కొని 

కట్టెలు కొట్టేవాడు ఆ దారి గుండా వస్తున్నాడు.. ఆ 
కట్టెలు కొట్టే వాడిని చూసినా యవ్వనంలో ఉన్న చెట్లు  
గజగజ వనిగిపోతూ చెమటలు కక్కుతూ భయపడు-
తూ ఉన్నాయి.. అది గమనించిన వయసు మళ్ళిన 
కొన్ని చెట్లు  ఏమిటో చాలా భయం భయంగా ఉన్నారు 
నిన్న మొన్న బాగా రెపరెపలాడుతూ విర్రవీగిపోయారు 
కదా నేడు ఎందుకు ఇలా తయారవుతున్నారు అంటూ 
వెటకారకంగా మాట్లా డడం మొదలుపెట్టాయి ... దానికి 
బదులుగా యవ్వనంలో ఉన్న చెట్లు  విసుక్కుంటూ 
మీదేం పోయింది వయస్సు పైబడింది మీరు ఎప్పుడు 
పోయినా ఏం పర్వాలేదు కానీ మేము జీవితంలో ఏమీ 
చూడకుండానే చనిపోబోతున్నాం అంటూ బాధపడే 
సాగాయి...

దానికి బదులుగా వయసు మళ్ళిన చెట్లు  నవ్వుకుంటూ 
ముందు నుంచి మేము చెప్తున్నది అదే కదా వయసు 
మీద ఉన్నామని ఎగిరెగిరి పడ్డాయి  రోజులు క్షణాల్లో  
గడిచిపోయాయి ఆపద ఎప్పుడు ముంచుకొస్తుందో 
తెలియని ఇలాంటి జీవిత పయనంలో భయపడిన 
అవసరం లేదు వాడు కట్టెలు కొట్టి పనివాడు కాబట్టి 
కట్టెలు కొట్టు కొని జీవితాన్ని నెట్టు కొస్తున్నాడు కానీ 
వాడి చేతిలో ఉన్న గొడ్డలి మధ్యలో మన వాడే ఉన్నాడు 
అంటూ హెచ్చరింపుగా అహితువ పలికారు..
అంతే యవ్వనంలో ఉన్న చెట్లకు ఏం చేయాలో అర్థం 
కాక.. గజగజ వనికిపోతూ కాలగమనంలో కలిసిపో -
యారు...
అందుకే పెద్దవాళ్ళను గౌరవించాలి తోటి వారికి సహా-

యపడాలి నేను నా అనే స్వార్ధాన్ ని వీడి మనం అనే ఒక 
ఆలోచనతో ముందుకు పోతే మానవ జీవనం మానవ 
వికాసం పరిణితి చెందుతుంది...

ఎగిరి పడకు 
కూలిపోతావ్..

సమాజంలో రకరకాల వ్యక్తు లు 
ఉంటారు. ఎవ్వరికి వారే బలవంతుల-
నుకుని విర్రవీగుతూ ఉంటారు. 
కొందరికి శారీరక దారుడ్యం కనిపిస్తే , 
మరికొందరికి మానసిక ధైర్యం కనిపి-
స్త  ఉంటుంది. శరీర దారుఢ్యం ఉన్న-
వారు ఎంత ఎదిగిన ఒదిగి ఉంటే 
అందంగా ఉంటుంది. కానీ 
కొంతమంది అలా ఉండరు.. మాకు 
చాలా బలం ఉంది, మేము చాలా 
ధైర్యం కలవారమని విర్రవీగుతూ 
మేమే మొనగాళ్లo అంటూ బతికే-
స్తుం టారు. మానసిక అందంతోపా -
టు ధైర్యం ఉన్నవాళ్లు  జీవితంలో 
ఎంత ఎదిగిన వదిగుంటూ జీవితాన్ని 
నలుగురితో పంచుకుంటూ బ్రతికి -
నంత కాలం సుఖమయ జీవనాన్ని 
గడుపుతారు.. సాంకేతిక పరిజ్ఞా నం 
చెందుతున్న ఈ కాలంలో కొన్ని 
ప్రకృతి నుంచి నేర్చుకునే పాఠాలని 
జయభేరి పాఠకులకు అందించాలని 
ఒక సదుద్దే శంతో మనకు 
తెలిసినవే... మరొక్కసారి అక్షర 
రూపం దాలుస్తూ  'జయభేరి' 
అందిస్తు న్న అక్షర రూపం 
ఇవ్వాలని ప్రయత్నిస్తా ను....

...-  కడారి శ్రీనివాస్
 కాలమిస్ట్, కవి, రచయిత

9848 962 799

చంపేస్తు న్న చలి
వాహనదారులు తీవ్ర ఇబ్బందులు ఎదుర్కొంటున్నారు. శుక్రవారం 
ఉదయం కుమ్రం భీం ఆసిఫాబాద్ జిల్లాలో ని గిన్నెధారిలో 12.1, 
కెరమెరి 12.6, ధనొర 12.6, ఆసిఫాబాద్ 12.9, తిర్యాణి లో 13.3 
డిగ్రీల ఉష్ణో గ్రతలు నమోదయ్యాయి. అటు ఆదిలాబాద్ జిల్లాలో ని 
బజార్ హత్నూర్ లో 13.3, సోనాల 13.3, పొచ్చర 13.5, అర్లి 
(టి)13.8, నేరడిగొండ 14.0 డిగ్రీలుగా నమోదయ్యాయి. నిర్మల్ 
జిల్లాలో ని పెంబిలో 13.3, కుబీర్ 14.0, జామ్ లో 14.8, బిరవెల్లిలో 
15.2 డిగ్రీలుగా నమోదయ్యాయి. మంచిర్యాల జిల్లాలో ని నీల్వాయిలో 
14.5, కొండాపూర్ 14.6, భీమారం 14.7, నెన్నెల్ 14.8, కోటపల్లిలో 
15.0 డిగ్రీలుగా నమోదయ్యాయి. ఉమ్మడి ఆదిలాబాద్ జిల్లాలో  దట్ట -
మైన పొగమంచుతో తరచూ రోడ్డు  ప్రమాదాలు జరుగుతున్నాయి. 
ఉదయాన్నే రహదారి సరిగ్గా  కనబడక వాహనదారులు తరచూ ప్ర-
మాదాలకు గురవుతున్నారు. ఇటీవల ఆదిలాబాద్ జిల్లాలో  నారింజ 
పండ్ల వాహనం బోల్తా పడింది. తాజాగా, సితగొంది సమీపంలోనూ ఓ 
రోడ్డు  ప్రమాదం జరిగింది. మరోవైపు, పొగమంచు కారణంగా శనగ, 
పత్తిపంటలు తీవ్రంగా దెబ్బతింటున్నాయని రైతులు ఆవేదన వ్యక్తం 
చేస్తున్నారు. చలి నుంచి రక్షణ పొందేందుకు స్వెట్టర్లు , చలిమంటలను 
ఆశ్రయిస్తున్నారు. ఏజెన్సీ ప్రాంతాల్లో  ఉదయాన్నే ఎక్కడ చూసినా చలి-
మంటలే దర్శనమిస్తున్నాయి. గతేడాదితో పోలిస్తే ఈసారి చలి తీవ్రత 
పెరిగిందని.. ఉదయం వాకింగ్ సమయం కూడా ఆలస్యంగానే ప్రా-
రంభమవుతుందని పలువురు చెబుతున్నారు. 

కాంగ్రెస్ కు ఎమ్మెల్సీ..
గెలిచారు. వీరు అంతకు ముందే ఎమ్మెల్యే కోటాలో ఎమ్మెల్సీలుగా ఎన్ని-
కయ్యారు. దీంతో ఎమ్మెల్యేగా ప్రమాణం చేసే  ముందు ఎమ్మెల్సీగా 
రాజీనామా చేశారు. వారి స్థా నాల్లో కి కొత్త అభ్యర్థు లను ఎన్నుకునేం-
దుకు ఈసీ షెడ్యూల్ విడుదల చేసింది. రెండు స్థా నాలకు నామినేష-
న్లు  దాఖలైతే పోలింగ్ ఉండదు. ఏకగ్రీవం అవుతుంది. తెలంగాణలో 
119 మంది ఎమ్మెల్యేలు ఉన్నారు. ఒక్కొక్కరికి 60 ఓట్లు  వస్తే ఎమ్మెల్సీ 
అవుతారు. కానీ కాంగ్రెస్ పార్టీకి 65 మంది ఉన్నారు. బీఆర్ఎస్కు 39 
మంది మాత్రమే ఉన్నారు. బీజేపీ, ఎంఐఎం ఒకే అభ్యర్థికి మద్దతిచ్చే 
అవకాశాలు ఉండవు. బలం తక్కువ అయినా రెండో స్థా నం బీఆర్ఎస్ 
గెలుచుకోవచ్చు. కానీ .. కాంగ్రెస్ పార్టీ ఇద్దరు అభ్యర్థుల్ ని నిలబెడితే 
మాత్రం.. పోరు ఆసక్తికరంగా మారుతుంది. బీఆర్ఎస్ పోటీ నుంచి 
వైదొలిగితే కాంగ్రెస్ అభ్యర్థు లు ఏకగ్రీవం అవుతారు. బీఆర్ఎస్ పోటీ 
పెడితే.. మాత్రం ఎన్నిక రచ్చ అవుతుంది. కాంగ్రెస్ ఫిరాయింపులను 
ప్రోత్సహించే అవకాశం ఉంది.మరో ఎమ్మెల్యేగా గెలిచిన పల్లా   రా-
జేశ్వర్ రెడ్డి కూడా ఎమ్మెల్స పదవికి రాజీనామా చేశారు. ఆయన 
పట్టభద్రుల నియోజకవర్గం నుంచి గెలిచారు.  వరంగల్, ఖమ్మం, 
నల్గొం డ జిల్లా ల గ్రాడ్యుయేట్ కోటా ఎమ్మెల్సీగా ఎన్నికైన బీఆర్ఎస్ 
నేత పల్లా  రాజేశ్వర్ రెడ్డి   జనగామ నియోజకవర్గంలో పోటీ చేసి ఎమ్మె-
ల్యేగా గెలుపొందారు. దీంతో ఆయన... ఎమ్మెల్సీ పదవికి రాజీనామా 
చేశారు. ఫలితంగా మండలిలో గ్రాడ్యుయేట్ ఎమ్మెల్సీ స్థా నం కాస్త 
ఖాళీ అయ్యింది. 2021 మార్చి 14న పట్టభద్రుల ఎమ్మెల్సీ ఎన్నిక 
జరగగా... ఆ సమయంలో మొత్తంగా 76 మంది వరంగల్, ఖమ్మం, 
నల్గొం డ పట్టభద్రుల ఎమ్మెల్సీ స్థా నానికి పోటీ పడగా.. ఇండిపెండెంట్ 
గా బరిలో నిలిచిన తీన్మార్ మల్లన్న టఫ్ ఫైట్ ఇచ్చారు. పల్లా  రాజేశ్వర్ 
రెడ్డి, తీన్మార్ మల్లన్న మధ్య హోరాహోరీ పోరు నడవగా... చివరకు పల్లా  
విజేతగా నిలిచారు. ఆయన ఆ పదవిలో ఆరేళ్ల పాటు కొనసాగాల్సి 
ఉంది. కానీ తాజా ఎన్నికల్లో  జనగామ నుంచి పోటీ చేసి గెలవడంతో 
ఆయన రాజీనామా అనివార్యమైంది.ఈ నియోజకవర్గా నికి చెందిన 
పట్టభద్రుల ఓటరు నమోదు ప్రక్రియను ప్రారంభించాల్సిందిగా ఆదే-
శించాలు ఇచ్చింది ఈసీ. ఓటరు నమోదు కోసం నిర్ణీత షెడ్యూల్ను 
వెల్లడించగా... ఓటర్ల నమోదు ప్రక్రియకు శనివారం పబ్లిక్ నోటీస్ జారీ 
చేసింది. ఫిబ్రవరి 6కల్లా  ఈ ప్రక్రియను పూర్తి చేయాలని... 24వ తేదీన 
ముసాయిదా ఓటరు జాబితాను వెల్లడించాలని పేర్కొంది. ఏప్రిల్ 
4న తుది ఓటరు జాబితాను ప్రకటించాలని స్పష్టం చేసింది. గవర్నర్ 
కోటాలోనూ రెండు ఎమ్మెల్సీ స్థా నాలు ఖాళీగా ఉన్నాయి.

- జయభేరి, హైదరాబాద్, జనవరి 5:
తెలంగాణలో కాంగ్రెస్ ప్రభుత్వం మహిళా సంక్షే-
మానికి పెద్దపీట వేస్తోంది. ఎన్నికల ముందు ఇచ్చిన 
హామీల అమలు దిశగా అడుగులు వేస్తోంది.  
ఆరు గ్యారెంటీల్లో  ఉప్పటికే రెండింటిని అమలు 
చేస్తున్నారు రేవంత్రెడ్డి సర్కార్... మహిళ కోసం 
మరో పథకాన్ని త్వరలోనే అమలు చేయనుంది. 
నెలఖారులోగా ప్రతి  మహిళకు 2వేల 500 
రూపాయలు ఇచ్చే స్కీమ్ను అమలు చేసేందుకు 
కసరత్తు చేస్తోంది.అధికారంలోకి వచ్చిన వంద 
రోజుల్లో నే... ఆరుగ్యారెంటీలు అమలు చేస్తామన్ని 
ఎన్నికల ముందు హామీ ఇచ్చింది కాంగ్రెస్ పార్టీ. 
ఇచ్చిన మాటను నిలబెట్టు కునేందుకు  ప్రయత్ని-
స్తోంది. పవర్లో కి వచ్చిన మూడు రోజుల్లో నే రెండు 
హామీలను అమలు చేసి చూపించింది. ఇప్పటికే 
తెలంగాణలో మహిళలకు ఆర్టీసీ బస్సుల్లో  ఉచిత 
ప్రయాణం  కల్పిస్తోంది. అందుకోసం జీరో టికెట్ 
విధానం కూడా తెచ్చింది. ఆధార్ కార్డుతో పాటు.. 
ఏదైనా ఐడెంటీ కార్డు  చూపించి.. ఆర్టీసీ బస్సులు 
తెలంగాణ రాష్ట్ర ప్రజలు ఉచితంగా  ప్రయాణించే 
అవకాశం కల్పిస్తోంది. ఈ అవకాశాన్ని దాదాపుగా 
రాష్ట్ర మహిళలంతా వినియోగించుకుంటున్నారు. 
దీంతో ఆర్టీసీ బస్సులన్నీ ఎప్పుడూ ఫుల్లు గానే  కనిపి-
స్తున్నాయి. ఇక రెండోది... రాజీవ్ ఆరోగ్యశ్రీ బీమా. 
ఈ పథకం కింద పరిమిమితిని ఐదు లక్షల నుంచి 
10 లక్షల రూపాయలకు పెంచింది కాంగ్రెస్ ప్రభు-
త్వం. పేద  ప్రజలంతా ఈ పథకాన్ని వినియోగించు-
కోవాలని సూచించింది. ఇక ఇప్పుడు మరో ప్రధాన-
మైన హామీని అమలు చేసేందుకు సిద్ధమవుతోంది 
కాంగ్రెస్ పార్టీ. ఈ జనవరి  నెలాఖరులోగా ఈ పథ-
కానికి శ్రీకారం చుట్టా లని భావిస్తోంది. మహాలక్ష్మీ 
పథకం కింద రూ.2,500మహాలక్ష్మీ పథకంలో 
భాగంగా మహిళలకు నెలకు రూ.2,500 ఆర్థిక 

సాయాన్ని అందిస్తామని ఎన్నికల ముందు హామీ  
ఇచ్చింది కాంగ్రెస్ పార్టీ. ఆ హామీని అమలు 
చేసేందుకు అడుగులు ముందుకు వేస్తోంది. 
నెలాఖరులో మహిళలకు నెలకు రూ.2,500 
ఆర్థిక సాయాన్ని అందించే పథకాన్ని  ప్రాంరభిం-
చాలని ప్లా న్ చేస్తోంది. లోక్సభ ఎన్నికల షెడ్యూల్ 
రాకముందే ఈ పథకాన్ని అమలు చేయాలని సీఎం 
రేవంత్రెడ్డి ఇప్పటికే ఆర్థక శాఖతో చర్చించినట్లు  
సమాచారం.  
వచ్చే నెలలో మహిళల ఖాతాల్లో  రూ.2,500 జమ 
చేసేలా చూడాలని అధికారులు ఆదేశించినట్లు  
ప్రభుత్వ వర్గా లు చెప్తున్నాయి. ఆరు గ్యారెంటీ 
పథకాల అమలు కోసం..  ఇప్పటికే దరఖాస్తు 
ఫారాలు తీసుకుంటోంది కాంగ్రెస్ ప్రభుత్వం. 
అన్ని పథకాలకు ఒకే దరఖాస్తు విధానాన్ని తీసుకొ-
చ్చింది.  ప్రజాపాలన పేరుతో గ్రామ, వార్డు  సభలు 
ఏర్పాటు చేసి.. దరఖాస్తులు స్వీకరిస్తోంది. దరఖా-
స్తుల స్వీకరణకు జనవరి 6వ తేదీ వరకే సమయం 
ఉంది. అర్హు లంతా ఆలోగా  సంక్షేమ పథకాలకు 
అప్లై చేసుకోవాలని సూచించింది. దరఖాస్తుల 
ఆధారంగా... మహాలక్ష్మి పథకానికి లబ్దిదారులను 

ఎంపిక చేసి.. నెలకు రూ.2,500 ఇచ్చే పథకాన్ని 
అమలు  చేయబోతోంది రేవంత్రెడ్డి సర్కార్. 
తెలంగాణ మహిళలు కూడా నెలకు రూ.2,500 
పథకం ఎప్పుడెప్పుడు అమలు చేస్తారా అని ఎదురు-
చూస్తున్నారు. దీంతో... వీలైంత త్వరగా  ఈ స్కీమ్ను 
అమల్లో కి తెచ్చేందుకు కసరత్తు మొదలుపెట్టింది. 
ఒకవేళ లోక్సభ ఎన్నికల నోటిఫికేషన్ వస్తే... ఎన్నిక 
కోడ్ అమల్లో కి వస్తుంది. దీంతో పథకాల అమలు 
ఆలస్యమవుతుంది. అదే జరిగితే... లోక్సభ ఎన్ని-
కల వేళ ప్రతిపక్షాలు  ప్రభుత్వాన్ని టార్గెట్ చేసే 
అవకాశం ఉంటుంది. ఆ అవకాశం ప్రతిపక్షాలకు 
ఇవ్వకుండా... మహిళలకు ఇచ్చిన మాట ప్రకారం 
నెలకు రూ.2,500 ఆర్థిక సాయాన్ని త్వరగా  
అమలు చేసే పనిలో ఉంది తెలంగాణ ప్రభుత్వం. 
లోక్సభ నోటిఫికేషన్ వచ్చేలోగా ఈ పథకాన్ని ఆచ-
రణలో పెట్టా లని.. వేగంగా అడుగులు వేస్తోంది. 
ఇప్పటికే కర్ణా టక,  మధ్యప్రదేశ్తో పాటు మరికొన్ని 
రాష్ట్రా ల్లో నూ ఇలాంటి పథకాలే అమల్లో  ఉన్నాయి. 
దీంతో ఆ పథకాలపై అధ్యయం చేసి, ఎంత ఖర్చు 
అవుతుందో తెలపాలని అధికారులకు  సీఎం రేవం-
త్రెడ్డి ఆదేశించినట్టు  సమాచారం.

ఫిబ్రవరి నుంచి మహాలక్ష్మీ పథకం

లోక్సభ ఎన్నికలపై 
బీజేపీ నజర్..
బాధ్యతలను అప్పగించింది. తెలంగాణ బీజేపీ మాజీ చీఫ్ బండి సంజయ్కు పెద్ద బాధ్యత -
ను అప్పగించింది. గత వారం బీజేపీ ఆఫీస్ బేరర్లతో బీజేపీ జాతీయ అధ్యక్షుడు జేపీ నడ్డా  
సమావేశం అయ్యారు. ఆ సమావేశంలో వచ్చే ఎన్నికల కోసం చేపట్టే కార్యక్రమాల గురించి 
చర్చించారు. బీజేపీలో వివిధ మోర్చాలకు కొత్త వారిని నియమించారు. కొత్త వారు వెంటనే 
బాధ్యతలు చేపడుతారని ప్రకటించారు. ప్రధాని మోదీ ఆదేశాలతో ఆ సమావేశం జరిగింద-
ని తెలిసింది. వచ్చే ఎన్నికల్లో  సీట్ల సంఖ్య ఏమాత్రం తగ్గొ ద్దని మోడీ దిశానిర్దేశం చేశారని.. 
అందుకే వెంటనే మోర్చా అధిపతులను మార్చారని సమాచారం.
బండి భుజనా కీలక బాధ్యత
తెలంగాణ బీజేపీ మాజీ చీఫ్ బండి సంజయ్కు కీలక బాధ్యతలను హై కమాండ్ అప్పగిం-
చింది. కిసాన్ మోర్చా ఇంచార్జీ బాధ్యతలను కట్టబెట్టింది. బీజేపీలో కీలకమైన వింగ్కు 
ఇకపై బండి సంజయ్ నేతృత్వం వహిస్తారు. తెలంగాణలో బీజేపీ ఊపు రావడానికి ఆయనే 
కారణం. అందుకే కీలక బాధ్యతలు ఇచ్చింది. సునీల్ బన్సాల్కు యువ మోర్చా ఇంచార్జీగా 
నియమించింది. బైజయంత్ జే పాండాకు మహిళా మోర్చా బాధ్యతలు, తరుణ్ చుగ్కు ఎస్సీ 
మోర్చా బాధ్యతలు, రాధా మోహన్ దాస్ అగర్వాల్కు ఎస్టీ మోర్చా, వినోద్ తావ్డేకు ఓబీసీ 
మోర్చా, దుష్వంత్ కుమార్ గౌతమ్కు మైనార్టీ మోర్చా బాధ్యతలను కట్టబెట్టింది.



- జయభేరి, ఇల్లందు :
వికసిత్ భారత్ సంకల్పయాత్ర కార్యక్రమం లో భాగం 
గా శుక్రవారం  సుభాష్ నగర్ గ్రామపంచాయతీ 
ఆవరణలో ప్రజా ప్రచార రదం ద్వారా కేంద్ర ప్రభుత్వ 
పథకాలను ప్రజలకు వివరించడం జరిగింది. కేంద్ర ప్ర-
భుత్వం అమలు చేస్తున్న వివిధ పథకాలు మారుమూల 
గ్రామాలు , అణగారిన వర్గా ల వరకు తెలియటం లేదు. 
పథకాల ఉద్దేశము లక్ష్యాలను గ్రామాలలో పట్టణాలలో 
ప్రజలను భాగస్వాములు చేయుట కొరకు  ఐ ఈ సి 
ఆడియో వీడియో ద్వారా అవగాహన కల్పించడం చే-
స్తున్నారు.. ముఖ్యంగా కేంద్ర పథకాలు పీఎం కిసాన్, 
ప్రధానమంత్రి ఫసల్ బీమా యోజన, కిసాన్ క్రెడిట్ 
కార్డు లు, నారి శక్తి, ఉజ్వల్ యోజన ద్వారా గ్యాస్ సిలిం-
డర్లు  ఇవ్వడం, ప్రధానమంత్రి ఆవాస్ యోజన స్వచ్ఛ 
భారత్ మిషన్, ఆయుష్మాన్ భారత్ ప్రపంచంలోనే 
అత్యంత భారీ ఆరోగ్య బీమా పథకం, ఆస్పత్రి మౌలిక 
సదుపాయాలు విస్తరణ, మహిళలకు చిన్న పిల్లలకు పౌ-
ష్టికాహారం, సి హెచ్ సి వ్యవసాయ యంత్ర పరికరాలకు 
25% గ్రాంట్,  పి ఎం ఎఫ్ ఎం ఈ యూనిట్లకు 30% 

గ్రాంట్, స్టా ర్ట్ అప్ విలేజ్ ఎంటర్్ప రైజెస్,, పి ఎం కే ఎస్ 
వైఇన్సూరెన్స్ పథకాలైన పీఎం జేజేబి వై, అటల్ పెన్షన్ 
బీమా యోజన, పిఎం సురక్ష బీమా యోజన, పీఎం 
జీవిత బీమా యోజన పథకం తదితర ఇన్సూరెన్స్ కా-
ర్యక్రమాలను ప్రజా ప్రతినిధులు సర్పంచ్,ఎంపీటీసీ 
మరియు పాలకమండలి సభ్యులకు, గ్రామ ప్రజలకు 

,యువకులకు, రైతులకు ,మహిళా స్వయం సహాయక 
సంఘ సభ్యులకు గ్రామ పెద్దలకు అందరికీ ప్రసార రథం 
ద్వారా ఐఇసి ఆడియో వీడియో ద్వారా అవగాహన కల్పి-
స్తూ వికసిత్ భారత్ సంకల్ప క్యాలెండర్ ,డైరీ ఆవిష్కరణ 
కార్యక్రమం చేయడం జరిగింది. ఈ కార్యక్రమంలో ఏ 
పి ఎం దుర్గా రావు,సర్పంచ్ వల్లా ల మంగమ్మ ,నోడల్ 

ఆఫీసర్ ఎస్బిఐ ఇల్లందు చీఫ్ మేనేజర్ ప్రధాన్ , పి హెచ్ 
సి డాక్టర్ , ఫీల్డ్ ఆఫీసర్ సుజాత పంచాయతీ కార్యదర్శి 
రజనీకాంత్ ,సీసీ సంపత్ గారు,హెల్త్ డిపార్ట్మెంట్, ఐసిడి-
ఎస్ డిపార్ట్మెంట్ వార్డు  మెంబర్లు . వివిధ డిపార్ట్మెంట్  సం-
బంధించిన వారు మరియు మహిళా  స్వయం సహాయక 
సంఘం సభ్యులు తది తరులు పాల్గొ న్నారు.

- జయభేరి, కాప్రా :
ప్రజా పాలన అభయహస్తం నేడు చివరి రోజు 
కావడంతో ఇంకా ఈ పథకాల కొరకు దరఖా-
స్తు చేసుకోలేని వారు ఎవరైనా ఉంటే మర్చి-
పోకుండా దరఖాస్తు చేసుకోవాలని ఉప్పల్ 
శాసనసభ్యులు బండారి లక్ష్మారెడ్డి తెలియజే -
శారు. అన్నపూర్ణ కాలనీ కమ్యూనిటీ హాల్ లో 
జరుగుతున్న అభయహస్తం కార్యక్రమాన్ని 
స్థా నిక కార్పొరేటర్ శాంతి సాయిజన్ శేఖర్ తో 
కలిసి పర్యవేక్షించారు. నేడు చివరి రోజు కావున 
ప్రత్యేకంగా కార్తికేయ నగర్ రీడింగ్ రూమ్ 
లో, హెచ్ఎంటి నగర్ రీడింగ్ రూమ్ లో అవే 
హస్తం దరఖాస్తులు తీసుకోనున్నట్లు  తెలియజే -
శారు. ఈ కార్యక్రమంలో బారసా నాయకులు 

ముత్యంరెడ్డి విట్టల్ యాదవ్, ప్రీతి రెడ్డి, రమేష్ 
గౌడ్, కట్ట బుచ్చన్న గౌడ్, లడ్డు  శివ, అషు, దే-

వులపల్లి యాదగిరి స్వామి, అర్జు న్ తదితరులు 
పాల్గొ న్నారు.

- జయభేరి, ఇల్లందు :
బయ్యారం మండలం తెలంగాణ మలి దశ 
ఉద్యమ కారుల ఫోరమ్ సమావేశం రెంటాల 
బుచ్చిరెడ్డి అధ్యక్షతన జరిగింది. ఈ కార్యక్ర-
మాన్ని ఉద్దేశించి ఆయన మాట్లా డుతూ.. రా-
ష్ట్రంలో కాంగ్రెస్ పార్టీ అధికారంలోకి వచ్చిన 
వెంటనే 6 గ్యారంటీ పధకాలలో తెలంగాణ 
ఉద్యమంలో అమరులైన అమరవీరులకు, 
ఉద్యమకారులకు 250 చదరపు గజాల 
స్థలం ఇవ్వడం సంతోషమని  గత ప్రభుత్వం 
తెలంగాణ ఉద్యమకారులని మోసం చేసింది 
అని  తెలంగాణ ఉద్యమ ద్రోహులకు మంత్రి 
పదవులు ఇచ్చి నిజమైన ఉద్యమ కారులను 
పట్టించు కున్న పాపన పోలేదని, తొమ్మిదిన్నర 
సంవత్సరాలు అధికారంలో వున్న కెసిఆర్ 
ఉద్యమ నాయకుడుగా అధికారంలోకి వచ్చి 
ఉద్యమకారులను గుర్తించక పోవడం సిగ్గు -
చేటు. 2001 నుండి 2014 తెలంగాణ రాష్ట్ర 
సాధన కోసం తెలంగాణ ఉద్యమంలో పాల్గొ ని 
తెలంగాణ రాష్ట్రం సాధించే వరకు ఎన్నో కష్ట, 

నష్టా లకోర్చి అన్ని రకాలు గా ఆర్ధికంగా నష్ట -
పోయిన ఉద్యమకారులకు గుర్తింపు కార్డు లను 
ఇవ్వాలని, తెలంగాణ ఉద్యమ కారులకు 20 
వేల రూపాయల పెన్షన్ ఇవ్వాలని ఉద్యమకా-
రులకు నామినేట్ పదవులు ఇచ్చి ప్రభుత్వ 
సంక్షేమ పధకాలలో మొదటి ప్రాధాన్యత ఇవ్వా-
లని కోరారు.తెలంగాణ ఉద్యమం లో జె ఏ సి 
కన్వీనర్ ఫ్రొఫెసర్ కోదండరాం  పిలుపు మేరకు 
వారి ఆదేశానుసారం కీలక పాత్ర పోషించి 
ఇల్లు  వాకిలి వొదిలి, బంధులు, రాస్తారోకోలు, 

దిష్టిబొమ్మ దహనం, వంటా వార్పు, సాగర 
హారం, మిలియన్ మార్చ్, సకలజనుల సమ్మె-
,లో పాల్గొ ని ఎన్నో సార్లు  బైండొవర్ కేసులు 
అయ్యి అహింస పద్దతిలో గాందెయ వాదంతో 
తెలంగాణ రాష్ట్రం కోసం పని చేసిన వారిని 
తెలంగాణ ఉద్యమకారులుగా గుర్తించాలని 
అన్నారు. ఈ కార్యక్రమంలో వన్నం రామారావ్, 
నాయిని శ్రీనివాస్ రెడ్డి, కాసం ఉప్పల్ రెడ్డి, బీమ-
నపల్లి యాదగిరి, కుక్కల ఎల్లయ్య, ఎర్రిపోతుల 
మధుకర్ రాజు పాల్గొ న్నారు.

- జయభేరి, ఇల్లందు :

శుక్రవారం మర్కోడు కాంప్లెక్స్ సమావేశం 
జిపిఎస్ సుద్దరేవు పాఠశాలలో జరిగింది. ఈ 
సమావేశానికి కాంప్లెక్స్ ప్రధాన ఉపాధ్యాయు-
లు బాబూలాల్  అధ్యక్షతన జరిగింది .ఈ సమా-
వేశానికి జిల్లా  సమగ్ర శిక్ష అభియాన్ సెక్టో రియల్ 
అధికారి ఏ ఎం ఓ  నాగ రాజశేఖర్ సందర్శించి 
ఎఫ్ ఎల్ ఎన్ కి సంబంధించి పలు కీలకమైన-
టువంటి సూచనలను చేయడం జరిగింది. ఈ 
సందర్భంగా కాంప్లెక్స్ ప్రధాన ఉపాధ్యాయులు 
ప్రకృతి ప్రేమికులు ,ఫ్రూటేరియన్ ఎంపీపీ ఎస్ 
జాకారం పాఠశాల ప్రధానోపాధ్యాయులు షేక్ 
మహమూద్ పాష గురించి వారికి తెలియజేయ-
డం జరిగింది. 40 రోజుల పాటు ఫలాహార దీక్ష, 
ప్రస్తుతం ఉప్పు ,నూనె ,కారం లేకుండా 49 రో-
జులపాటు చేస్తున్న ఆహార దీక్ష వీటి గురించి వివ-
రించడం జరిగింది. సమస్త మానవాళి సంక్షేమం 

కోసం ఇలాంటి కార్యక్రమాలు చేయడాన్ని ఏ ఎం 
ఓ అభినందించారు. ఇలాంటి వారు సమాజంలో 
ఉండడం, అది ఉపాధ్యాయ వృత్తిలో ఉండడం 
అటు పిల్లలకు, ఇటు ఉపాధ్యాయులకు ఎంతో 
ఉపయోగకరంగా ఉంటుందని, ప్రజలలో ఆహా-
రానికి సంబంధించి చైతన్యం తీసుకురావడానికి 
ఇలాంటి వ్యక్తులు ఉపయోగపడతారని వారు ఈ 

సందర్భంగా తెలియజేశారు. ఈ కార్యక్రమంలో 
మర్కోడు కాంప్లెక్స్ ప్రధాన ఉపాధ్యాయులు 
బాబూలాల్ ఎంపీపీ ఎస్ ల అల్లపల్లి ప్రధానోపా-
ధ్యాయులు రమేష్ ఆర్పీలు రమేష్ నరేష్ సీఆర్పీ 
సునీత జోగా రాంబాబు ఎంపీపీ ఎస్ ల  పాఠశాల 
ప్రధానోపాధ్యాయులు జిపిఎస్ పాఠశాలల ప్రధా-
నోపాధ్యాయులు పాల్గొ న్నారు.

జనరల్ న్యూస్ 3శనివారం
06.01.2024

కేంద్ర ప్రభుత్వ పథకాలపై అవగాహన

అయోధ్య రామయ్య 
అక్షింతల ఊరేగింపు

- జయభేరి, జనవరి 4:

అయోధ్య లో రామ నిర్మాణం లో భాగంగా అక్షింతల ఊరేగింపు కార్య-
క్రమం వాడవాడలా కొనసాగుతుంది. ఇందులోభాగంగా శామిర్ పేట్ 
మండలం బాబాగుడా గ్రామానికి అయోధ్య అక్షింతలు చేరగానే గ్రామ 
ప్రజలంతా ఏకమై అక్షింతల ఊరేగింపు కార్యక్రమం శోభయామానంగా 
నిర్వహించారు. ఈ కార్యక్రమంలో గ్రామ ప్రజలు పెద్ద సంఖ్యలో పాల్గొ -
న్నారు. గ్రామంలోని ప్రధాన పురవిధుల గుండా కొనసాగిన ఈ యాత్ర 
హనుమాన్ ఆలయం వద్దకు చేరుకున్నాక పెద్ద ఎత్తున జై శ్రీరామ్ నినాదా-
లతో హోరెత్తించారు.

మంచి మనిషి 
రమేష్ ను కోల్పోయాం
u	 ఇల్లందు ఎస్బిఐ అధికారులు, సిబ్బంది                     

- జయభేరి, ఇల్లందు :

ఎస్బిఐ లో క్యాషియర్ గా గత కొన్ని సంవత్సరాలుగా విధులు నిర్వహిస్తు-
న్నటువంటి బోషాల రమేష్ గత కొన్ని రోజులుగా అనారోగ్యానికి గురైన 
విషయం తెలిసిందే. గురువారం రాత్రి మరణించిన వార్త తెలుసుకున్న 
అర్ ఎం  రామారావు, ఎస్బిఐ చీఫ్ మేనేజర్స్ పి సి ప్రధాన్, మల్లా రెడ్డి అదేవి-
ధంగా బ్యాంకు సిబ్బంది వారి పార్థివ దేహాన్ని సందర్శించి పూలమాల వేసి 
నివాళులర్పించారు వారి కుటుంబానికి ప్రగాఢ సానుభూతిని తెలిపారు. 
ఈ కార్యక్రమంలో బ్యాంక్ సిబ్బంది శ్రీను,తదితరులు పాల్గొ న్నారు.

కోమరారంలో 
కొనసాగిన ప్రజాపాలన

- జయభేరి, ఇల్లందు :
ఇల్లందు మండలంలోని. కొమరారంలో  ప్రజా పాలన సర్పంచ్ అధ్యక్షతన 
నిర్వహించడమైనది. గ్రామస్తులకు ప్రజా పాలనపై అవగాహన కల్పించ-
డం జరిగింది. ఈ కార్యక్రమంలో ఇల్లందు శాసనసభ్యులు కోరం కనక-
య్య, ఎం పి ఓ చిరంజీవి, ఎం.పీ.టీ.సీ బిచ్చా, ఉప సర్పంచ్ గ్రామస్థా యి 
మండల స్థా యి అధికారులు ప్రజాప్రతినిధులు గ్రామ ప్రజలు గ్రామపం-
చాయతీ కార్యదర్షి కిరణ్ తదితరులు పాల్గొ న్నారు.

కోదండరాం కి విద్యాశాఖ 
మంత్రిగా అవకాశం కల్పించాలి

- జయభేరి, ఇల్లందు :
గత ఎన్నికలలో కాంగ్రెస్ పార్టీ గెలుపు కోసం 
ఎంతో కృషి చేసిన ప్రొఫెసర్ కోదండరాంకి 
విద్య శాఖ మంత్రిగా నియమించాలని 
తెలంగాణ జన సమితి ఇల్లందు మండల 
అధ్యక్షుడు గుండేటి శివ అన్నారు. తెలంగాణ 
ఉద్యమ సమయంలో ఆ తర్వాత ఆందోళన 
కార్యక్రమాలు బహిరంగ సభలలో ప్రసంగా-
లు చేసిన విద్యావేత్త ఓయు మాజీ అధ్యాప-
కులు తెలంగాణ జన సమితి రాష్ట్ర అధ్యక్షుడు ప్రొఫెసర్ కోదండరాం విద్యా-
శాఖ మంత్రి పదవి అన్ని విధాలుగా అర్హు లు అని కోరుకోవడం జరిగింది. 
నాయకులు సాయి, రాకేష్ ,సావన్ తదితరులు పాల్గొ నడం జరిగింది.

కిలిమంజారో వెళ్లిన యువకుడు
u	 ఘనంగా సన్మానించిన జిహెచ్ఎంసి గద్వాల విజయలక్ష్మి, 

ఉప్పల్ ఎమ్మెల్యే బండారి లక్ష్మారెడ్డి

- జయభేరి, కాప్రా :

సిమ్ లయన్ ఫిట్నెస్ వ్యవస్థా పకుడు కె.జయసింహ గౌడ్ డిసెంబర్ 27న ఆఫ్రికా 
దేశం టాంజానియాలోని కిలిమంజారో వెళ్లా రు. పర్వతం పైకి వెళ్ళడానికి 5 
రోజులు పట్టింది. 1 జనవరి 2024న లక్ష్మా రెడ్డి అన్న మద్దతుతో కొత్త సంవత్స-
రానికి స్వాగతం పలికారు. భారతదేశంలో ఫిట్నెస్ను ప్రోత్సహించడానికి సాహస-
యాత్రలు చేయడం కిలిమంజారో 19341 అడుగులతో ప్రపంచంలోని అతిపెద్ద 
అగ్నిపర్వత పర్వతాలలో ఒకటి. మేయర్ చేత సన్మానం కూడా చేస్తారు. నేను రష్యా -
లోని 18642 అడుగుల ఎత్తైన ఎల్బ్రస్ పర్వతానికి వెళ్ళడం జరిగింది.

మైనార్టీల సంక్షేమానికి కృషి చేస్తా
u	 ఉప్పల్ ఎమ్మెల్యే బండారి లక్ష్మారెడ్డి 

- జయభేరి, కాప్రా :

మైనార్టీల సంక్షేమానికి తన వంతుగా కృషి చేస్తానని ఉప్పల్ ఎమ్మెల్యే బండారి లక్ష్మారె-
డ్డి అన్నారు. ఉప్పల్ నియోజకవర్గ మైనార్టీ  ఇంచార్జ్ బద్రుద్దీన్ ఆధ్వర్యంలో మల్లా పూర్ 
స్వాగత్ కన్వెన్షన్ లో జరిగిన సన్మాన కార్యక్రమంలో ఆయన హాజరయ్యారు. ఈ సంద-
ర్భంగా ఏర్పాటు చేసిన సమావేశంలో ఆయన మాట్లా డుతూ తన గెలుపుకు కృషిచేసిన 
మైనార్టీలను కడుపులో పెట్టు కొని చూసుకుంటానని వారి సంక్షేమానికి సాయాశక్తిగా 
కృషి చేస్తారని హామీ ఇచ్చారు తన దృష్టికి వచ్చిన సమస్యల పరిష్కారానికి పనిచేస్తానని 
ఉప్పల్ నియోజకవర్గ సమగ్ర అభివృద్ధి కోసమే తను ముందుకు సాగుతున్నట్లు  ఆయన 
తెలిపారు. తనను భారీ మెజార్టీతో గెలిపించిన మైనార్టీ సోదరులకు ఆయన కృతజ్ఞతలు 
తెలియజేశారు. ఈ కార్యక్రమంలో మైనార్టీ సోదరులు పాల్గొ న్నారు.

గోదాం లను తనిఖీ చేసిన 
పౌర సరఫరాల అధికారులు

- జయభేరి, జనవరి 4:
మేడ్చల్ జిల్లా  పరిధిలోని AMC కీసర లో నిర్వహించబడుతున్న గోదాంలు కప్రా 
మరియు ఘట్కేసర్ అడిషనల్ కలెక్టర్ డి. విజయేందర్ రెడ్డి తనిఖి చేశారు. అనంతరం 
గోదాం లోని బియ్యం మరియు ఇతర సామగ్రి నిల్వలను మరియు దస్త్రా లను పరిశీలిం-
చారు. ఈ సందర్భంగా గోదాం ఇన్చార్జ్ లకు 100% తూకం వేస్తూ నిర్ణిత సమయానికి 
సరుకులను చౌకధరల దుకాణాలకు సరఫరా చేయాల్సిందిగా సూచించారు. అదేవి-
ధంగా  సమయానికి ఆ గోదాంలో ఉన్నటువంటి చౌకధరల దుకాణాల డీలర్లకు వారి 
సమస్యలను అడిగి తెలుసుకున్నారు, లబ్దిదారులకు సరుకులు నిర్ణిత సమయములో 
అందేలా చూడాలని చౌకధరల దుకాణాల డీలర్లకు ఆదేశించారు. ఈ కార్యక్రమము-
లో పౌరసరఫరాల జిల్లా  మేనేజర్ శ్రీ. జి. రాజేందర్ మరియు కీసర మండలం తహసీ-
ల్దా రు శ్రీ. యు. అశోక్ కుమార్  తదితరులు పాల్గొ న్నారు.

మంత్రి శ్రీధర్ బాబును కలిసిన 
కాంగ్రెస్ నేత నక్క ప్రభాకర్ గౌడ్

- జయభేరి, జనవరి 4:
తెలంగాణ రాష్ట్ర ఐటీ శాఖ మంత్రి శ్రీధర్ బాబు ను రాష్ట్ర సచివాలయంలో కాంగ్రెస్ 
పార్టీ రాష్ట్ర నాయకులు నక్క ప్రభాకర్ గౌడ్ మర్యాద పూర్వకంగా కలిశారు. అనంతరం 
మంత్రికి నూతన సంవత్సర శుభాకాంక్షలు తెలియజేశారు. నూతన సంవత్సరం లో 
కాంగ్రెస్ ప్రభుత్వం మరిన్ని సంక్షేమ పథకాలు ప్రవేశ పెట్టి ప్రజలకు మెరుగైన సేవలు 
అందిస్తుందని వారు వెల్లడించారు. అంతేకాక మేడ్చల్ నియోజకవర్గంలో కాంగ్రెస్ 
పార్టీ బలోపేతం చేసేందుకు తమ వంతుగా కృషి చేస్తామని వారు స్పష్టంచేశారు.

అభయహస్తం నేడు చివరి రోజు

ఉద్యమకారుల ఫోరం సమావేశం

ప్రకృతి ప్రేమికుడు పాషాను 
అభినందించిన ఏ ఎం ఓ

ఆ కుటుంబ సభ్యుల్ని ఓదార్చి 
ప్రగాఢ సానుభూతి..
u	 ఇల్లందు పట్ట ణంలో విస్తృత గా పర్యటన చేసి వివిధ 

కార్యక్రమంలో పాల్గొ న్నటువంటి ఇల్లందు శాసనసభ్యులు 

- జయభేరి, ఇల్లందు : 

కోరం కనకయ్య మొదటిగా మిత్రుడు బ్యాంకు ఉద్యోగి గోశాల రమేష్  భౌతికాన్ని సం -
దర్శించి నివాళులర్పించి వారి కుటుంబ సభ్యులకు ప్రగాఢ సానుభూతి తెలిపారు. 
అనంతరం కోర్ట్ ఏరియాలో మిత్రుడు సురేష్ తండ్రి నిన్న చనిపోవడం వలన వారి ని -
వాసానికి వెళ్లి ఆ కుటుంబ సభ్యుల్ని ఓదార్చి ప్రగాఢ సానుభూతిని తెలుపుతున్నారు. 
అనంతరం 24 ఏరియాలో మరో కుటుంబాన్ని ఓదార్చి అక్కడినుండి 21వ వార్డు  లో 
జరుగుతున్న ప్రజాపాలన కార్యక్రమంలో పాల్గొ ని అక్కడున్న అధికారుల తో ప్రభు-
త్వం ప్రవేశపెట్టిన 6 గ్యారంటీలు పథకాలను ప్రజలకు అందేలా చూడాలని అధికా -
రులను కోరారు. ఈ పర్యటనలో ఎమ్మెల్యే వెంట పట్టణ కాంగ్రెస్ అధ్యక్షులు మండల 
అధ్యక్షులు దొడ్డ డానియల్ పులి సైదులు, ఎంపీటీసీ మండల రాం మహేష్, కాంగ్రెస్ 
నాయకులు అక్కిరాజు గణేష్, ఎండి జాఫర్, మడుగు సాంబమూర్తి, బోళ్ల సూర్యం, 
జి సదానందం, కాకటి భార్గవ్, రంజిత్, బుల్లి రాజు, నాగార్జు న, కమల్, మహిళా 
కాంగ్రెస్ నాయకులు స్వరూప, మదారమ్మ,  నిర్మల తదితరులు పాల్గొ న్నారు.

అయోధ్య శ్రీ రాముని అక్షింతలు
u	 ఔషధ తనిఖీ అధికారిని మర్యాద పూర్వకంగా కలిసి 

శుభాకాంక్షలు తెలిపిన ఇల్లందు కెమిస్ట్స్

- జయభేరి, ఇల్లందు :

ఆంగ్ల నూతన సంవత్సరం ను పురస్కరించుకొని భద్రాద్రి కొత్తగూడెం జిల్లా  ఔషధ అధి-
కారిని శుక్రవారం కార్యాలయం అధికారి సంపత్ నీ ఇల్లందు మెడికల్ అసోసియేషన్ 
కెమిస్ట్స్ మర్యాద పూర్వకంగా కలిసి నూతన సంవత్సర శుభాకంక్షలు తెలిపినారు... ఈ 
సందర్భంగా అధికారి మాట్లా డుతూ కూడా శుభాకాంక్షలు తెలిపినారు...ఏజెన్సీ మారు 
మూల ప్రాంతాలలో సేవాకార్యక్రమాలు చేయాలని,సీజనల్ వ్యాధుల పై  అవగాహన కలి-
గించాలని,,మెడికల్ క్యాంపు లు నిర్వహించాలని సూచనలు చేశారు...కెమిస్ట్స్ అధికారి 
సంపత్ కు శ్రీ రామ జన్మభూమి మందిరం, అయోధ్య ఫోటో ప్రతిమ కార్డ్ తోపాటు శ్రీ 
రామ జన్మభూమి తీర్థ క్షేత్ర  అయౌథ్య నుండి వచ్చిన "శ్రీ రామ జయ రామ జయ జయ 
రామ" అనే విజయ మహామంత్ర కరపత్రం,ముఖ్యంగా  అయోధ్య లో పూజ అక్షింతలను 
అందచేశారు.. ఈ కార్యక్రమం లో ఇల్లందు మెడికల్ అసోసియేషన్ అధ్యక్షులు  పసుమర్తి 
లక్ష్మణరావు,ప్రధాన కార్యదర్శి గంధం వెంకటేశ్వర్లు , కోశాధికారి జహీర్ ఆమ్మధ్,,ఉ-
పాధ్యక్షులు రామ్ కుమార్ మౌర్య,జిల్లా  జిల్లా  కమిటీ సభ్యులు రామారావు తదితరులు 
పాల్గొ న్నారు.

ప్రజా పాలనాను ప్రతి 
ఒక్కరూ సద్వినియోగం చేసుకోవాలి 

- జయభేరి, ఇల్లందు :
 పట్టణంలోని 14వ వార్డులో  కౌన్సిలర్ సంద బిందు ప్రవీణ్ ఆధ్వర్యంలో వార్డులో ని ఎస్టి 
బాయ్స్ హాస్టల్ నందు .. వార్డులో  చేపట్టిన ఆరు గ్యారెంటీల ధరఖాస్తు స్వీకరణ పథకం 
కార్యక్రమంలో పాల్గొ న్నరు. రాష్ట్ర ప్రభుత్వం ప్రతిష్టా త్మకంగా చేపట్టిన ప్రజాపాలన కా-
ర్యక్రమం ద్వారా ప్రజలకు అందించే ఆరు గ్యారెంటీల పథకాలు అమలు చేసే దిశగా 
ప్రభుత్వం  చొరవ చూపటం అభినందనీయమని ఎమ్మెల్యే కోరం కనకయ్య అన్నారు. 
ఎన్నికల సమయంలో కాంగ్రెస్ ప్రభుత్వం రూపొందించిన ఆరు గ్యారెంటీల సంక్షేమ 
పథకాలను అమలు చేసేందుకు ప్రజాపాలన కార్యక్రమం చేపట్టినట్లు  తెలిపారు దళారు-
లను నమ్మొద్దని కౌన్సిలర్ ని,చైర్మన్ నీ, కానీ అధికారులను నేరుగా సంప్రదించి సలహాలు 
తీసుకోవాలని చైర్మెన్ డివి అన్నారు. వార్డు  కౌన్సిలర్ బిందు మాట్లా డుతూ 14 వార్డ్ లో 
కూడ ఈ కార్యక్రమాన్ని ఇల్లందు మునిసిపాలిటీ లో అన్ని వార్డులో బృందాలుగా ఏర్పడిన 
అధికారులు ప్రజాప్రతినిధులు సిబ్బంది.. ప్రజలకు ఉచితంగా దరఖాస్తులు అందజేసి 
వారి వద్ద నుంచి దరఖాస్తులను నింపిన తర్వాత తిరిగి తీసుకోవడం జరుగుతుందన్నారు. 
పథకాల అమలు విషయంలో దళారులను నమ్మవద్దని ఇలాంటి వారు ఉంటే వారిపై 
కఠిన చర్యలు తప్పవన్నారు. ఇప్పటికే ఆరు గ్యారెంటీలో ఒకటైన మహిళలకు ఉచిత బస్ 
పాస్ ప్రయాణం ఆరోగ్య శ్రీ పథకం పరిధిని పది లక్షలకు పెంచడంఎంతో అభినందనీయ-
మన్నారు. ఈ కార్యక్రమాలు జరిగే ప్రాంతాల్లో  అధికారులు ప్రజలకు అన్ని సౌకర్యాలు 
కల్పించాలన్నారు అధికారులు ప్రజాప్రతినిధులు సమిష్టిగా పనిచేయాలని అన్నారు. ఈ 
కార్యక్రమంలో వార్డు  ప్రత్యేక అధికారులు, సిబ్బంది మరియు బస్తీ పెద్దలు, వార్డ్ ప్రజలూ 
పాల్గొ న్నారు.

- జయభేరి, హైదరాబాద్, జనవరి 5

బీహార్ కు చెందిన ఓ కుటుంబం ఉపాధి కోసం 
వలస వచ్చి కుత్బుల్లా పూర్  లో నివాసం ఉంటు-
న్నారు. వారికి ముగ్గు రు పిల్లలు. కుమార్తె (18) 
తొమ్మిదో తరగతి వరకూ చదువుకుంది. కుటుం-
బీకులు కరోనా కారణంగా చదువు మాన్పించ-
డంతో ప్రస్తుతం ఆమె ఇంటి వద్దే ఉంటోంది. ఈ 
క్రమంలో కొంతకాలంగా తండ్రి లైంగికంగా 
వేధించడం ప్రారంభించాడు. పలుమార్లు  అత్యా-
చారానికి పాల్పడ్డా డు. ఎవరికీ చెప్పొద్దంటూ  
కుమార్తెను బెదిరించాడు. అయితే, తండ్రి ఇలా 
చేస్తున్నాడంటూ కుమార్తె తన తల్లికి చెప్పగా ఆమె 
పట్టించుకోలేదు. తండ్రిపై లేనిపోనివి చెప్పొద్దం-
టూ కట్టడి చేసింది. దీంతో తండ్రి బారి నుంచి 

బయటపడాలని ఆమె అనుకుంది. గతేడాది 
దీపావళికి వీరి కుటుంబం బీహార్ నుంచి నగరా-
నికి  రైలులో వస్తున్న సమయంలో అదే రాష్ట్రా నికి 
చెందిన సంతోష్ అనే యువకుడితో రైలులో 
ఆమెకు పరిచయం ఏర్పడింది. అదే సమయంలో 
ఇద్దరూ తమ సోషల్ మీడియా అకౌంట్ల వివరాల-
ను షేర్ చేసుకున్నారు. ఇక అప్పటి నుంచి ఇద్దరూ 
ఇన్ స్టాలో  చాట్ చేసుకునేవారు. ఈ క్రమంలోనే 
అతను బడంగ్ పేట గాంధీనగర్ లో ఉన్నట్లు  
చెప్పాడు. పరిచయం కాస్త ప్రేమగా మారగా.. 
గత నెల 26న సంతోష్ కలవాలని కోరడంతో 
సదరు యువతి సికింద్రాబాద్ వెళ్లింది. ఇద్దరూ 
కలిసి ఎన్టీఆర్ గార్డెన్, ట్యాంక్ బండ్ ప్రాంతా-
ల్లో  తిరిగారు. తర్వాత అతను కుత్బుల్లా పూర్ 

లోని ఆమె ఇంటి వద్దే యువతిని వదిలి వెళ్లిపో-
యాడు. చెప్పకుండా బయటకు వెళ్లినందుకు 
తనను కొడతారనే భయంతో ఆమె మళ్లీ తిరిగి 
సికింద్రాబాద్ స్టేషన్ కే వెళ్లిపోయింది. అక్కడ 
రవి అనే వ్యక్తి ఫోన్ తీసుకుని సంతోష్ కు కాల్ 
చేసింది. సంతోష్ ఆమెను తన ఇంటికి రమ్మని 
పిలిచాడు. రవి సాయంతో అతని ఇంటికి వెళ్లగా.. 
మరుసటి రోజు ఆమెను తన ఇంటికి వెళ్లిపోవాల-
ని సంతోష్ చెప్పాడు. దీంతో వెంట వచ్చిన రవిని 
తనకు ఏదైనా ఉద్యోగం ఇప్పించాలని యువతి 
అడిగింది. అతను సరేనంటూ అమీన్ పూర్ లోని 
తన గదికి తీసుకెళ్లా డు. రెండు రోజులు అక్కడే 
ఉన్న ఆమెపై గత నెల 29న మద్యం మత్తులో 
రవి లైంగిక దాడికి పాల్పడ్డా డు. అక్కడి నుంచి 
తప్పించుకున్న బాధితురాలు మరుసటి రోజు 
కుటుంబీకులకు ఫోన్ చేసి సికింద్రాబాద్ స్టేషన్ 
కు రావాలని చెప్పింది. వారు అక్కడికి చేరుకున్న 
తర్వాత జరిగిన విషయాన్ని వివరించింది.దీంతో 
జరిగిన విషయాన్ని యువతి తల్లిదండ్రులు పోలీ-
సులకు ఫిర్యాదు చేశారు. కేసు నమోదు చేసుకు-
న్న పోలీసులు యువతిని ఆరా తీయగా.. రవితో 
పాటు తన తండ్రి చేసిన అఘాయిత్యంపై పోలీ-
సులకు వివరించింది. దీంతో పోలీసులు రవితో 
పాటు బాధితురాలి తండ్రిపై కూడా అత్యాచారం 
కేసు నమోదు చేశారు. పూర్తి స్థా యిలో దర్యాప్తు 
చేస్తున్నట్లు  ఇన్ స్పెక్టర్ పవన్ తెలిపారు.

కాంగ్రెస్ పార్టీ గ్రేటర్ వరంగల్ మున్సిపల్ కార్పొ -
రేషన్ మేయర్ పీఠంపై గురి పెట్టింది. బీఆర్ఎస్ 
పార్టీ కార్పొరేటర్లకు ఎర వేయడంతో ఒక్కరొక్క-
రు హస్తం గూటికి ధారపడుతున్నారు. తాజాగా 
వరంగల్ పశ్చిమ నియోజవర్గా నికి చెందిన 
ఆరుగురు బీఆర్ఎస్ కార్పొరేటర్లు , పలువురు 
ముఖ్య నేతలు కారు దిగి కాంగ్రెస్కు షేక్ హ్యాండ్ 
ఇచ్చారు. వరంగల్ కార్పొరేషన్ లో.. 2021 
మార్చిలో జరిగిన ఎన్నికల్లో  బీఆర్ఎస్ పార్టీ 
అత్యధికంగా 48 సీట్లు  గెలుచుకుంది. బీజేపీ 
10 స్థా నాలు గెలిచి రెండో స్థా నంలో నిలవగా.. 
కాంగ్రెస్ 7 సీట్లు  గెలుచుకుని మూడో స్థా నంలో 
నిలిచింది. స్వతంత్రులు ఒకటి గెలిచారు. 
ఇప్పుడు కాంగ్రెస్ అధికారంలోకి వచ్చిన 
తర్వాత బీఆర్ఎస్ కార్పొరేటర్లపై గురి పెట్టింది. 
ఇందులో భాగంగా బుధవారం ఆరుగురు కా -
ర్పొరేటర్లు  కాంగ్రెస్ లో చేరగా, మరో 15 మంది 
కాంగ్రెస్ తో టచ్ లో ఉన్నట్లు  తెలుస్తోంది. 
వరంగల్ పశ్చిమ, వర్దన్నపేట నియోజకవర్గా ల-
కు చెందిన కార్పొరేటర్లు  హస్తం గూటికి చేరిన 
వారిలో ఉన్నారు. బీజేపీ నుంచి సైతం ఇద్దరు 
కార్పొరేటర్లు  చేరారు. వరంగల్ తూర్పు నుంచి 
కూడా కాంగ్రెస్ పార్టీలో చేరుతారని తెలుస్తోం-
దిఇంకా ఎంతమంది కాంగ్రెస్ ఆపరేషన్ ఆకర్ష్ 
లిస్టు లో ఉన్నారు..? జీడబ్ల్యూ ఎంసీ మేయర్ 
పీఠం స్వాధీనం చేసుకోవాలంటే కాంగ్రెస్ పార్టీకి 
కావాల్సిన మ్యాజిక్ ఫిగర్ ఎంత..? అవిశ్వాసం 
సాధ్యమేనా..దీంతో గ్రేటర్ వరంగల్ మున్సి-
పల్ కార్పొరేషన్ మేయర్ పీఠంపై కాంగ్రెస్ 
పార్టీ గురి పెట్టినట్లు  కనిపిస్తోంది. ఇప్పటికే 
చుట్టు పక్కల మున్సిపాలిటీల్లో  అవిశ్వాస తీర్మా-
నాలతో కుర్చీలు హస్తం వశం అవుతుండగా, 

రాష్ట్రంలో కీలకమైన గ్రేటర్ మేయర్ సీటుపై 
మూడు రంగుల జెండాను ఎత్తాలని కాంగ్రెస్ 
పావులు కదుపుతున్నట్లు  స్పష్టమవుతోంది. ఈ 
క్రమంలోనే గ్రేటర్ మేయర్ పై అవిశ్వాసం పె -
ట్టేందుకు రంగం సిద్ధం చేస్తున్నట్లు  సమాచారం. 
వరంగల్ పశ్చిమ నియజక వర్గా నికి చెందిన 
ఆరుగురు బీఆర్ఎస్ కార్పోరేటర్లు , ఐదుగురు 
మాజీ కార్పరేటర్లు , పలువురు ముఖ్య నేతలు 
అధికార కాంగ్రెస్ పార్టీలో చేరారు. స్థా నిక 
ఎమ్మెల్యే నాయిని రాజేందర్ రెడ్డి నేతృత్వంలో 
సీఎం రేవంత్ రెడ్డి సమక్షంలో వీరంతా కాంగ్రెస్ 
గూటికి చేరారు. దీంతో గ్రేటర్ వరంగల్లో  పట్టు  
సారిస్తోంది కాంగ్రెస్. ఈ నేపథ్యంలోనే జీడ-
బ్ల్యూ ఎంసీ మేయర్ పీఠం దక్కించు కోవడం 
కోసం గతవారం రోజులుగా వరంగల్ పశ్చిమ 
MLA, హనుమకొండ జిల్లా  కాంగ్రెస్ అధ్యక్షు-
డు నాయిని రాజేందర్ రెడ్డి చేస్తున్న మంతనాలు 
ఫలించాయి. 
ఆరుగురు బీఆర్ఎస్ కార్పొరేటర్లు  సీఎం 
రేవంత్ రెడ్డి సమక్షంలో కాంగ్రెస్ పార్టీలో 
చేరారు..నాయిని రాజేందర్ రెడ్డి ఆపరేషన్ 
సక్సెస్ అవడంతో వరంగల్ తూర్పు, వర్దన్న-
పేట లోనూ ఆపరేషన్ ఆకర్ష్ మొదలు పెట్టా రు. 
ఇప్పటికే ఎనిమిది మంది బీఆర్ఎస్ కార్పొరే-
టర్లతో మంత్రి కొండా సురేఖ, కొండా మురళి 
మంతనాలు జరుపుతున్నట్లు  సమాచారం. 
రేపో మాపో వారు కూడా కొండా మురళి 
నేతృత్వం లో కాంగ్రెస్ గూటికి చేరబోతున్నారని 
సమాచారం. ఇక వర్ధన్నపేట నియోజక వర్గం 
పరిధిలో నలుగురు బీఆర్ఎస్ కార్పొరేటర్లు  
కాంగ్రెస్ గూటికి చేరడానికి రంగం సిద్దమైనట్లు  
తెలుస్తోంది. స్థా నిక ఎమ్మెల్యే KR నాగరాజు 
వారితో మంతనాలు జరుపుకుంటున్నారు. 

రేపోమాపో కాంగ్రెస్ పార్టీ కండువా కప్పు కా-
బోతున్నట్లు  సమాచారం..ఈ క్రమంలోనే అవి -
శ్వాసం ప్రవేశపెట్టి గ్రేటర్ వరంగల్ మేయర్, 
డిప్యూటీ మేయర్ పీఠం కైవసం చేసుకోవడమే 
లక్ష్యంగా కాంగ్రెస్ పార్టీ నాయకత్వం పావులు 
కదుపుతోంది. అయితే జీడబ్ల్యూ ఎంసీ లో ఎవరి 
బలమేంతా..? బలగమెంతా..? అవిశ్వాసానికి 
ఆస్కారం ఉందా అనే చర్చ జరుగుతుంది. 
జీడబ్ల్యూ ఎంసీ లో మొత్తం 66 డివిజన్లు  ఉండగా 
వాటిలో 51స్థా నాల్లో  బీఆర్ఎస్, 9 స్థా నాల్లో  
బీజేపీ, 4 స్థా నాల్లో  కాంగ్రెస్, 2 స్థా నాల్లో  స్వ-
తంత్ర అభ్యర్థు లు కార్పొరేటర్లు గా కొనసాగు-
తున్నారు. ప్రస్తుతం హనుమకొండ కు చెందిన 
ఆరుగురు కాంగ్రెస్ పార్టీలో చేరడంతో కాంగ్రెస్ 
కార్పొరేటర్ల సంఖ్య 10కి చేరింది. మరో 12 
మంది చేరికకు రంగం సిద్ధమైంది. ఈ మేరకు 
మంతనాలు జరుగుతున్నాయి. దీంతో కాంగ్రెస్ 
పార్టీ కార్పొరేటర్ల సంఖ్య 22 కు చేరుతుంది.
అయితే కాంగ్రెస్ పార్టీ అవిశ్వాసం పెట్టినా నెగ్గే 
పరిస్థితి లేదు. మెజారిటీ ఫిగర్ ప్రకారం 34 
మంది సభ్యుల మద్దతు ఉంటేనే మేయర్ పీఠం 
దక్కుతుంది. ప్రస్తుతం ఆరుగురు కాంగ్రెస్ 
పార్టీలో చేరడం ద్వారా బీఆర్ఎస్ సభ్యుల సంఖ్య 
45 కు చేరింది. ఇప్పుడున్న వారు చేజారిపోకుం -
డా బీఆర్ఎస్ పార్టీ నాయకత్వం, మేయర్, 
డిప్యూటీ మేయర్ , మాజీ ఎమ్మెల్యేలు వారితో 
మంతనాలు మొదలు పెట్టా రు. బుజ్జగింపుల -
తో ఓదార్చుతున్నట్లు  తెలుస్తోంది. పార్లమెంట్ 
ఎన్నికలకు ముందు జీడబ్ల్యూ ఎంసీ లో రగిలిన 
ముసలం హాట్ హాట్ చర్చ కు దారితీస్తుంది.. 
మరి బీఆర్ఎస్ మంతనాలు ఫలిస్తాయా..? లేక 
కాంగ్రెస్ ఆపరేషన్ ఆకర్ష్ సక్సెస్ అవుతుందో 
వేచి చూడాలి..!

తండ్రే..
కాటేశాడు

కంటికి రెప్పలా కాపాడాల్సిన తండ్రే ఆ యువతి పాలిట మృగాడయ్యాడు. లైంగికంగా 
వేధిస్తూ  పలుమార్లు  అత్యాచారానికి పాల్పడ్డా డు. ఎవరికీ చెప్పొద్దని బెదిరించాడు. 
చివరికి భరించలేని బాధితురాలు, అమ్మా.. నన్ను నాన్న ఇలా చేస్తు న్నాడంటూ తల్లికి 
చెప్పినా ఆమె పట్టిం చుకోలేదు. తండ్రిపై లేనిపోనివి చెప్పొద్దంటూ మందలించింది. ఇక 
దిక్కు తోచని స్థితిలో తండ్రి బారి నుంచి తప్పించుకునేందుకు ఆమె బయటకు రాగా.. 
అక్కడ కూడా మరో మృగాడు వేటాడాడు. తండ్రి నుంచి తప్పించుకునేందుకు ఆమె 
వేసిన అడుగులు మరింత ప్రమాదంలోకి నెట్టే శాయి. రైలులో పరిచయమైన ఓ యువ-
కుడితో ప్రేమాయణం సాగినా, ఉపాధి ఆశతో మరో యువకుడి వెంట వెళ్లి మోసపోయిం-
ది. హైదరాబాద్ జీడిమెట్ల  పరిధిలో జరిగిన ఈ ఘటన ఆలస్యంగా వెలుగుచూసింది.

కాంగ్రెస్ గూటికి కార్పొరేటర్ల బాట

రోడ్డు  ప్రమాదంలో పదిమంది 
కూలీలకు గాయాలు

- జయభేరి, ఖమ్మం:
ఖమ్మం జిల్లా  సత్తుపల్లి మండలం తుంబూరు గ్రామంలో  పెనుప్ర -
మాదం చోటుచేసుకుంది.సత్తుపల్లి డిపోకు చెందిన ఆర్టీసి బస్సు 
కూలీల ఆటో ఎదురెదురుగా ఢీ కొన్నాయి..ఈ ప్రమాదంలో 
ఆటోలో ప్రయాణిస్తున్న పది మందికి తీవ్ర గాయాలు కావటంతో 
అంబులెన్స్ ద్వారా ఆస్పత్రికి తరలించారు. ఆంద్రప్రదేశ్ రాష్ట్రం 
కృష్ణా  జిల్లా  చాట్రాయి మండలం నుండి కూలీ కోసం  తుంబూరు 
గ్రామానికి వస్తున్న 25 మంది కూలీలతో వస్తున్న ఆటో  ఆర్టీసీ 
బస్సు ఎదురెదురుగా ఢీ కొనటంతో ప్రమాదం చోటు చేసుకుంది..
ప్రమాదం జరిగిన సమయంలో ఆటోలో 25 మంది కూలీలు,ఆర్టీసీ 
బస్సులో సత్తుపల్లి కాలేజ్ కు వేళ్ళే విధ్యార్ధు లు ఉన్నారు.ఆటోలో 
ఉన్న కూలీలకు స్వల్ప గాయాలతో బయట పడ్డా రు.దీనితో  పెను-
ప్రమాదం తప్పినట్లైంది. ప్రమాద ఘటనపై పోలీసులు కేసు నమో -
దుచేసి దర్యాప్తు చేస్తున్నారు.

యువతిపై కత్తి తో దాడి
- జయభేరి, కరీంనగర్ :

కొత్తపల్లిలో యువతిపై కత్తితో దాడి చేసిన ప్రేమోన్మాది సాయిని 
పోలీసులు అరెస్ట్ చేసారు. హత్యాయత్నంతో పాటు ప్రేమ పేరుతో 
వేధింపుల కేసు నమోదు చేసారు. భవిష్యత్తులో ఇలాంటి సంఘట-
నలు పునరావృతం కాకుండా చట్టపరంగా చర్యలు చేపడతామని  
ఏసిపి కరుణాకర్ రావు అన్నారు. అమ్మాయిలు ఎవరైనా వేధింపు-
లకు గురి చేస్తే నిర్భయంగా పోలీసులకు సమాచారం ఇవ్వాలని 
అన్నారు. బాధితురాలు ఆసుపత్రిలో  కోలుకుంటోంది.

ఇద్ద రు మహిళల చేతివాటం
- జయభేరి, ఖమ్మం :

ఖమ్మం జిల్లా   వైరా బస్టాం డ్ సమీపంలోని  రఘు ఎలక్ట్రికల్ షాపులో 
ఘరానా మోసం జరిగింది. ఫోన్ పే ద్వారా డబ్బులు చెల్లించినట్టు  
నటించి మోటార్ ను ఇద్దరు మహిళా దొంగలు,ఆటో డ్రైవర్ లుఎ -
త్తుకెళ్లా రు. దాంతో షాపు యజమాని సత్యనారాయణ పోలీస్ స్టేషన్ 
లో ఫిర్యాదు చేసాడు. .

సోనియా గాంధీని గెలిపిస్తాం
- జయభేరి, హైదరాబాద్ :

బీ ఆర్ ఎస్ నేతలకు పనిలేక 420 బుక్ లెట్ తో కాంగ్రెస్ పార్టీని  
బద్నామ్ చేస్తున్నారని కాంగ్రెస్ నేత వి హనుమంతరావు అన్నారు. 
శుక్రవారం అయన గాంధీ భవన్ లో మీడియాతో మాట్లా డారు. 
కాంగ్రెస్ ఇచ్చిన హామీలను నమ్మి ప్రజలు కాంగ్రెస్ పార్టీ ని గెలిపెం -
చారు. పది ఏళ్లలో బీఆర్ఎస్  పార్టీ  ఎన్ని హామీలు నిరవేర్చారో ప్రజ-
లకు చెప్పాలి. కాంగ్రెస్ ఇచ్చిన హామీలు నెరవరుస్తుందని బీఆర్ఎస్  
బీజేపీ   పార్టీలకు   భయం పట్టు కుంది. బీఆర్ఎస్ పార్టీ ఇచ్చిన దళి-
తులకు ముడు ఎకరాల భూమి ఇంటికో  ఉద్యోగ హామీలు నెరవేర్చ -
లేకపోయారు. సోనియా గాంధీ  ఖమ్మంలో పోటీ  చేస్తే..ఆ ప్రభావం 
అన్ని నియోజకవరగ్గా లో ఉంటుంది. రాష్ట్రంలో   సోనియా గాంధీ 
కాంగ్రెస్ పార్టీ గెలుపు కోసం అన్ని నియోజకవర్గా ల్లో   ఇంటింటికి 
తిరిగి ప్రచారం చేస్తానని అన్నారు. పార్లమెంట్ ఎన్నికల్లో  సోనియా 
గాంధీని అత్యధిక మెజారితో గెలిపిస్తాం. రాహుల్ గాంధీకి ప్రధాని-
ని చేసి ఇండియా కూటమిని గెలిపిస్తామని అన్నారు.

బీఆర్ఎస్ నేతల 
వ్యాఖ్యాలు ఆవాస్తవం
u	 కాంగ్రెస్ నేత కోదండ రెడ్డి

- జయభేరి, హైదరాబాద్ :

రాష్ట్రంలో ఫార్మా సిటీ అంశంలో బీజేపీ, బిఆర్ఎస్ పార్టీ లు కాంగ్రెస్ 
పార్టీ ప్రభుత్వం పై చేస్తున్న వ్యాఖ్యలు పూర్తిగా అవాస్తవంమని 
కాంగ్రెస్ కిసాన్ సెల్ జాతీయ ఉపాధ్యక్షుడు కోదండరెడ్డి అన్నారు. 
మేనిఫెస్టో  లో ఫార్మా సిటీ ని తరలిస్తాo అన్నప్పుడు మీరు వేయి 
కోట్ల పెట్టు బడి పెడతాం అని బిజేపీ, బిఆర్ఎస్ పార్టీలు రైతులను 
ఇబ్బంది పెట్టె ప్రయత్నాలు చేస్తున్నారు. అసెంబ్లీలో ఆశించిన 
స్థా యిలో సీట్లు  రాలేదని బిత్తరపోయి అనుచిత వ్యాఖ్యలు చేస్తున్నా-
రు. ముచర్ల, హైదరాబాద్, హైదరాబాద్ గ్రీన్ సిటీ ఫార్మా పేరుతో బి-
ఆర్ఎస్ రైతుల దగ్గర 7 లక్షలకు భూములు కొనుగోలు చేసి ఎక్కువ 
రేట్లకు అమ్ముకున్నారు. ఫార్మా సిటీ అంశంలో కిషన్ రెడ్డి పుట్టిన 
స్థలాన్ని మరచిపోయారు. ప్రజలకు, వన్య మృగాలకు ఇబ్బంది కలు -
గుతుందని చెప్పిన వినకుండా నిర్ణయాన్ని కాంగ్రెస్ పార్టీ మొదటి 
నుండి విమర్శిస్తుంది. సీఎం రేవంత్ రెడ్డి చాలా స్పష్టంగా ఫార్మా 
ఇండస్ట్రీ ఒకే దగ్గర కాకుండా వేరు వేరు ప్రాంతాల్లో  పెడతాను 
అని చెప్పారు. ఫార్మా అంశానికి సంబంధించి కాంగ్రెస్ ప్రభుత్వం 
ప్రజల అభిష్టం మేరకు ఫార్మా సిటీ ఇండస్ట్రీస్ నిర్మాణాలకు ప్రజా -
భిప్రాయంతో ముందుకు సాగడానికి సిద్ధంగా ఉందని అన్నారు.

ఏపీ సీఎం జగన్ మోహన్ రెడ్డి కి 
సుప్రీంకోర్టు లో షాక్
u	   అమరావతి ఆర్ 5 జోన్ పిటిషన్లపై విచారణను 

ఏప్రిల్కు వాయిదా

- జయభేరి, న్యూ ఢిల్లీ జనవరి 5:

ఏపీ సీఎం జగన్ మోహన్ రెడ్డికి సుప్రీంకోర్టు లో షాక్ తగిలింది. 
అమరావతి ఆర్ 5 జోన్ వ్యవహారంపై దాఖలైన పిటిషన్లపై వి-
చారణను ఏప్రిల్కు వాయిదా వేసింది. వెంటనే జోక్యం చేసుకుని 
విచారణ జరపాలని జస్టిస్ సంజీవ్ ఖన్నా, జస్టిస్ దీపాంకర్ దత్తా 
ధర్మాసనానికి రాష్ట్ర ప్రభుత్వం తరపు సీనియర్ న్యాయవాది అభిషేక్ 
సింఘ్వి విజ్ఞప్తి చేసినప్పటికీ తోసిపుచ్చింది. అయినప్పటికీ ధర్మాస-
నం వాయిదా వేసింది.రాష్ట్ర ప్రభుత్వం పేదలకు సెంటు భూమి ఇచ్చి 
నివాస గృహాలు నిర్మించేందుకు చేసిన ప్రయత్నాలు అడ్డుకు న్నారని 
సింఘ్వి వాదించారు. రాజధానికి సంబంధించిన ప్రధాన పిటిషన్ 
ఇదే ధర్మాసనం ముందు పెండింగ్లో  ఉందని రైతుల తరపు సీనియర్ 
న్యాయవాది దేవదత్ కామత్ కోర్టు కు తెలిపారు. దీనిపై స్పందిస్తూ.. 
ఏం జరుగుతుందో తమకు అన్ని తెలుసని జస్టిస్ సంజీవ్ ఖన్నా 
అన్నారు. సింఘ్వి విజ్ఞప్తిని ధర్మాసనం తోసిపుచ్చింది. కేసు విచారణ 
ఏప్రిల్లో  నాన్ మిస్లేనియస్ డే రోజు తుది విచారణ జరుపుతామని 
ధర్మాసనం స్పష్టం చేసింది.

దేవుడే తన చేతితో..
అగ్ర హీరో నాగార్జు న ‘నా సామిరంగ’ చిత్రంతో ఈ సంక్రాంతి బరిలోకి దిగుతున్నారు. విజయ్‌ బిన్ని దర్శకుడు. విడుదల తేదీ దగ్గరపడు-
తుండటంతో చిత్ర బృందం ప్రచార కార్యక్రమాల్లో  జోరు పెంచింది. ఇటీవల విడుదల చేసిన టైటిల్‌ సాంగ్‌ మాస్‌ నెంబర్‌గా ఆకట్టు కోగా.. 
తాజాగా ‘దేవుడే తన చేతితో’ అనే మూడో గీతాన్ని శుక్రవారం విడుదల చేశారు. నాగార్జు న, అల్లరి నరేష్‌ల మధ్య ఉన్న స్నేహబంధాన్ని ఆవి-
ష్కరిస్తూ హృదయానికి హత్తుకునేలా ఈ పాట సాగింది. బాల్యం నుంచి వారి మధ్య ఉన్న గాఢమైన అనుబంధాన్ని చూపిస్తూ అర్థవంతమైన 
సాహిత్యంతో ఆకట్టు కుంది. స్వీయ స్వరకల్పనలో ఎం.ఎం.కీరవాణి రాసిన ఈ గీతాన్ని శాండిల్య ఆలపించారు. గ్రామీణ నేపథ్యంలో సాగే 
మాస్‌ యాక్షన్‌ ఎంటర్‌టైనర్‌గా ఈ చిత్రాన్ని తెరకెక్కించారు. ఆషికా రంగనాథ్‌, మిర్నా మీనన్‌, రుక్సార్‌ థిల్లాన్‌ , అల్లరి నరేష్‌, రాజ్‌తరుణ్‌ 
తదితరులు నటిస్తున్న ఈ చిత్రానికి కెమెరా: శివేంద్ర దాశరథి, సంగీతం: ఎం.ఎం.కీరవాణి, నిర్మాణ సంస్థ: శ్రీనివాస సిల్వర్‌ స్క్రీన్‌, నిర్మాత: 
శ్రీనివాస చిట్టూ రి, దర్శకత్వం: విజయ్‌ బిన్ని.

సంపాదన మొత్తం పెట్టు బడులకే..
కన్నడ కస్తూరి  రష్మిక మందన్న తన సంపాదనలో రియల్‌ఎస్టేట్‌ ఇన్వెస్ట్‌మెంట్స్‌కే ఎక్కువ ప్రా-
ధాన్యతనిస్త ుందని తెలిసింది. దక్షిణాదితో పాటు హిందీ చిత్రసీమలో కూడా ఈ భామ తిరుగులేని 
ఫాలోయింగ్‌ను సంపాదించుకుంది. ముఖ్యంగా ‘పుష్ప’..ఇటీవల విడుదలైన ‘యానిమల్‌’ చిత్రాలు 
జాతీయ స్థా యిలో ఆమె స్థా నాన్ని సుస్థిరం చేశాయి. ఈ నేపథ్యంలో ఈ భామ ఒక్కో సినిమాకు నాలుగు 
కోట్ల వరకు రెమ్యునరేషన్‌ను అందుకుంటున్నదని సమాచారం. సినిమాలతో పాటు బ్రాండ్‌ ఎండా-
ర్స్‌మెంట్‌ల ద్వారా ఈ అమ్మడు భారీ మొత్తంతో ఆర్జిస్తు న్నది. బెంగళూరులో రష్మిక కొనుగోలు చేసిన 
బంగ్లా  దాదాపు 10కోట్ల విలువ ఉంటుందని తెలిసింది. అలాగే ముంబయిలో ఓ విలాసవంతమైన అపా-
ర్ట్‌మెంట్‌ ఇటీవలే ఖరీదు చేసిందని సమాచారం. వీటితో పాటు గోవా, కూర్గ్‌, హైదరాబాద్‌లో పలు 
అపార్ట్‌మెంట్‌లను రష్మిక కొనుగోలు చేసిందని చెబుతున్నారు. వ్యాపారం నేపథ్యం ఉన్న కుటుంబం 
నుంచి రావడంతో రష్మిక మందన్న పెట్టు బడుల విషయంలో తెలివిగా నిర్ణయాలు తీసుకుంటున్నదని 
ఆమె సన్నిహితులు చెబుతున్నారు.

ఆ డిప్రెషన్‌ నిజమే.. 
ఇలియానా డిసౌజా 
మనసులో మాట
కారణాలు ఏమైతేనేం.. ప్రసవానంతర డిప్రెషన్‌పై చర్చ 
తక్కువగానే జరిగింది. ఇప్పుడిప్పుడే మహిళలు గొం-
తెత్తు తున్నారు. మనసు విప్పుతున్నారు. ఆ జాబితాలో 
తాజాగా చేరారు.. నటి ఇలియానా డిసౌజా. గత 
ఏడాది తను పండంటి బిడ్డకు జన్మనిచ్చారు. ఆ తర్వాత 
కొంతకాలం ప్రసవానంతర డిప్రెషన్‌లోకి వెళ్లిపోయా-
రు. ఆ చేదు అనుభవాల్ని పంచుకుంటూ.. ‘అదో 
సంక్షోభ సమయం. ఎవరూ మనల్ని మానసికంగా 
సిదధ్ం చేయరు. మనకు మనమే రక్షణ కవచం నిర్మిం-
చుకోవాలి. అన్నిసార్లూ  అది సాధ్యం కాకపోవచ్చు. నా 
విషయంలోనూ అలానే జరిగింది. అకారణ దుఃఖం 
పొంగుకొచ్చేది. ఆ సమయంలో మా అమ్మ అండగా 
నిలబడింది. వైద్యుల బృందం సాయపడింది. అన్నట్టు  
మా బాబు పేరు చెప్పనేలేదు కదూ.. కోవా ఫీనిక్స్‌ 
డోలాన్‌. ఈ ఏడాది తనకే అంకితం. కొన్ని సినిమాలు 
అంగీకరించే ఆలోచన ఉంది. మా బుజ్జి బాబును 
కూడా షూటింగ్‌కు తీసుకెళ్తా ను. గ్యాప్‌లో ఆడుకోవ-
చ్చు. స్త్రీకి మాతృత్వం ఎంత ముఖ్యమో, కెరీర్‌ కూడా 
అంతే ప్రధానం’ అంటారామె..

శ్రీవారి సేవలో బాలీవుడ్ బ్యూటీ 
జాన్వీ కపూర్‌
కలియుగదైవం తిరుమల శ్రీ వేంకటేశ్వర స్వామి వారిని ప్రముఖ 
బాలీవుడ్‌ నటి జాన్వీ కపూర్‌ దర్శించుకున్నారు. శుక్రవారం ఉదయం 
వీఐపీ ప్రారంభ విరామ దర్శన సమయంలో స్వామివారి సేవలో పాల్గొ -
న్నారు. జాన్వీతో కలిసి మరో నటి మహేశ్వరి కూడా శ్రీవారిని దర్శించు-
కున్నారు. ఆలయానికి చేరుకున్న వీరికి తితిదే అధికారులు స్వాగతం 
పలికి దర్శన ఏర్పాట్లు  చేశారు. దర్శన అనంతరం రంగనాయకుల 
మండపంలో పండితులు ఆశీర్వచనం చేసి స్వామివారి తీర్థప్రసాదాలను 
అందజేశారు. ఈ సందర్భంగా జాన్వీ సాంప్రదాయ చీర కట్టు లో ఎంతో 
అందంగా కనిపించింది. ఇందుకు సంబంధించిన వీడియో ప్రస్తుతం 
వైరల్‌ అవుతోంది. అదే సమయంలో తిరుమల పర్యటకు సంబంధించిన 
కొన్ని బ్యూటిఫుల్‌ ఫొటోలన జాన్వీ తన ఇన్‌స్టా గ్రామ్‌లో పోస్టు  చేసింది. 
ప్రస్తుతం ఈ ఫొటోలు వైరల్‌ అవుతున్నాయి. ఇక ప్రస్తుతం జాన్వీ కపూర్‌.. 
టాలీవుడ్‌ యంగ్‌ టైగర్‌ ఎన్టీఆర్‌ కథానాయకుడిగా కొరటాల శివ దర్శ-
కత్వంలో రూపొందుతోన్న చిత్రం ‘దేవర’లో నటిస్తోంది. ఈ మూవీతో 
జాన్వీ టాలీవుడ్‌లోకి ఎంట్రీ ఇస్తోంది. బాలీవుడ్ యాక్టర్‌ సైఫ్‌ అలీఖాన్‌ 
భైర పాత్రలో (విలన్‌గా) నటిస్తుండగా.. ప్రకాశ్ రాజ్‌, షైన్ టామ్ ఛాకో, 
శ్రీకాంత్‌, మురళీ శర్మ ఇతర కీలక పాత్రలు పోషిస్తున్నారు. రెండు పార్టు -
లుగా తెరకెక్కుతున్న ఈ చిత్రం.. దేవర పార్ట్‌ 1 ప్రపంచవ్యాప్తంగా 2024 
ఏప్రిల్ 5న థియేటర్లలో గ్రాండ్‌గా విడుదల కానుంది. ఈ చిత్రాన్ని ఎన్టీ-
ఆర్ ఆర్ట్స్, యువ‌సుధ ఆర్ట్స్ బ్యానర్లపై సుధాకర్‌ మిక్కిలినేని, కొనరాజు 
హరికృష్ణ సంయుక్తంగా తెరకెక్కిస్తున్నారు.




